
Ижтимоий-сиёсий газета

Миллий тикланишдан — миллий юксалиш сари

№ 51 (1112), 2024 йил 12 март, сешанба

2020 йил 25 январдан чиқа бошлаган    

www.yuz.uz yuz.uznews yuz.uz_news yuzyuz_official

5-бетда ўқинг.
Давоми 4-бетда

Давоми 2-бетда Давоми 3-бетда

 Қипчоқ бекати. У Сергели билан Янги-

ҳаёт туманларини туташтирган чорраҳада 
жойлашган. Йўлнинг бир томони кўп қа-

ватли турар жойлардан иборат бўлса, ик-

кинчи томонида аҳоли хонадонларини ўз 
ичига олган маҳаллалар жойлашган.

Мазкур бекат ҳам икки қаватли, пастки 
қисми махсус электр энергияси, алоқа ти-

зими ҳамда ёнғин хавфсизлиги хоналари, 
шунингдек, тиббиёт пункти, ишчи-ходим-

лар хонаси ва чиптахоналардан иборат. 
Перрон иккинчи қаватда бўлиб, умумий 
узунлиги юз метрдан ошади. Уни қуришда 
замонавий ва мустаҳкам, узоқ муддатга чи-

дамли маҳаллий ашёлардан, том қисмини 
барпо этишда шаҳар иқлимига мос иссиқ 
ва совуқдан сақловчи қурилиш маҳсулот-

ларидан самарали фойдаланилди.

Мамлакатимизда инсон қадрини улуғ-

лаш, аҳолини ижтимоий қўллаб-қувватлаш 
борасида олиб борилаётган сиёсат замирида 
шу каби ҳаётий ҳақиқат мужассам. “Ўзбе-

кистон — 2030” стратегиясини “Ёшлар ва 
бизнесни қўллаб-қувватлаш йили”да амалга 
оширишга оид давлат дастурида ижтимоий 
ҳимояни янги босқичга олиб чиқишга қара-

тилган қатор вазифалар белгилаб берилган. 
Айни пайтда мазкур йўналишдаги ишлар 
бошлаб юборилган. Хусусан, маҳаллаларда 
хатлов ўтказилиб, аҳоли ижтимоий ҳолати-

га кўра тоифаларга ажратилди. Эндиликда 
уларнинг тоифаларига қараб, амалий ёрдам 
бериш чоралари кўрилмоқда.

Маълумки, Президентимиз шу йил 20 
февраль куни ижтимоий ҳимоя соҳасидаги 
устувор вазифалар муҳокамаси юзасидан 
ўтказилган видеоселектор йиғилишида 
ҳар бир оила ва инсон тақдирига алоҳида, 
профессионал ёндашиш лозимлигини таъ-

кидлади.

Бутун ислом умматини, хусусан, 
азиз халқимизни муборак Рамазон ойи 
кириб келиши муносабати билан сами-

мий муборакбод этамиз. Аллоҳ таоло 
бу фазилатли айёмни бутун дунё учун 
тинчлик-осойишталик, фаровон ҳаёт 
ва икки дунё саодатига элтувчи ой қил-

син!

Аллоҳ таоло Рамазон рўзаси ҳақи-

даги ояти каримада бундай марҳамат 
қилади:

“Эй иймон келтирганлар! Сизлар-

дан аввалгиларга фарз қилингани-

дек, сизларга ҳам рўза фарз қилинди. 
Шоядки тақводор бўлсаларингиз” (Ба-
қара сураси, 183-оят).

Давлатимиз раҳбари Президент Шайх 
Муҳаммад Ол Наҳаённи таваллуд куни би-

лан дилдан қутлаб, унга мустаҳкам соғлиқ 
ва бахт-саодат, фаолиятида катта муваффа-

қиятлар, дўст Амирликлар халқига тинч-

лик-осойишталик ва равнақ тилади.
Икки мамлакат етакчилари бутун мусул-

мон олами учун муқаддас бўлган муборак 
Рамазон ойининг бошлангани билан ҳам 
бир-бирини самимий табрикладилар.

Ўзбекистон билан БАА ўртасидаги кўп 
қиррали ҳамкорлик бугунги кунда юксак 
даражага чиққани катта мамнуният билан 
қайд этилди.

2023 йил якунига кўра, ўзаро савдо 
ҳажми 20 фоизга ошди.  Ўзбекистонда 

Амирликлар сармояси иштирокида  
300 дан ортиқ корхона фаолият юрит-

моқда, қўшма лойиҳалар портфели  
4 миллиард доллардан ошди. Бундан 
ташқари, юқори технологиялар, энер-

гетика, геология, қишлоқ хўжалиги, 
туризм, IT, инфратузилма, логистика ва 
бошқа соҳаларда истиқболли лойиҳа-

лар ишлаб чиқилмоқда.
Томонлар амалий ҳамкорликни барча 

йўналишларда фаоллаштиришга тайёр 
эканини тасдиқладилар. Бўлажак олий да-

ражадаги учрашувларнинг кун тартибини 
пухта тайёрлаш муҳимлиги таъкидланди.

ЎзА

ДУНЁДА САНО¯ЛИ, 
МАРКАЗИЙ ОСИЁДА ЯГОНА

Транспорт инфратузилмаси 

Шукуҳ

Тошкент метрополитенининг жами хизмат кўрсатувчи станциялари 
сони 50 тага етди, узунлиги эса 70 километрдан ошди

Кеча эрталабдан Тошкент метрополитенидаги Ер усти 
ҳалқа йўлининг янги иккита бекати — “Турон” ва “Қипчоқ” 
йўловчилар учун хизмат кўрсатишни бошлади. Уларда ўтган 
йил 15 декабрда синов тариқасида (йўловчиларсиз) поездлар 
ҳаракати йўлга қўйилган эди. Орадан қарийб 2,5 ой ўтиб, 
энди метро бекатлари тўла фаолият кўрсатишга киришди.

ИЖТИМОИЙ 
АДОЛАТ МЕЗОНИ

РАМАЗОН ОЙИ ФАЙЗУ 
БАРАКАЛИ БЎЛСИН!

Бисмиллаҳир роҳманир роҳим.
Хайру саховат, меҳр-оқибат, силаи раҳм мавсуми бўлмиш Рамазон 
ойини ато қилган Аллоҳ таолога ҳамду саноларимиз бўлсин!
Рамазонни чинакам яхшилик ойи сифатида ўтказишда умматга 
намуна бўлган суюкли пайғамбаримиз Муҳаммад соллаллоҳу 
алайҳи васалламга салавоту саломларимиз бўлсин!

ёхуд маънавиятдан 
йиро¿лашган ¿албларни 
ёвузлик эгаллайди 

УЙFОНМАС ЭКАНМИЗ, 
ФАРЗАНДЛАРИМИЗНИ 
ªЗГАЛАР “УЙ¡ОТАДИ”

Кимки бир кўнгли бузуғнинг хотирин шод айлагай,
Онча борким, Каъба вайрон бўлса, обод айлагай.
Ҳазрат Навоийнинг мазкур шоҳбайтини кўп 
такрорлаймиз. Аммо доим ҳам унинг асл моҳиятини 
теран ҳис этавермаймиз. Айтиш керак, шод бўлган 
кўнгил соҳибининг тақдири биз тасаввур қила 
олмайдиган даражада ўзгаради.

Инсон қадри учун

КªП ¯ИРРАЛИ ²АМКОРЛИКНИ 
ЯНАДА КЕНГАЙТИРИШ 

МУ²ИМЛИГИ ТАЪКИДЛАНДИ

ªЗБЕКИСТОН 
ХАЛ¯ИГА ТАБРИК 

САМИМИЙ 
¯УТЛОВЛАР 

Йиғилишда ижтимоий хизмат ва ёр-

дамни маҳалла даражасида ташкил этиш 
масалалари кўриб чиқилди. Масалан, иж-

тимоий ҳимоя тизими билан 250 та хизмат 
қамраб олинган бўлса-да, маҳалладаги аҳо-

ли уларнинг ярмини ҳам билмайди.

Ўзбекистон Республикаси Президенти 
Шавкат Мирзиёев 11 март куни Бирлашган Араб 

Амирликлари Президенти Шайх Муҳаммад бин Зоид 
Ол Наҳаён билан телефон орқали мулоқот қилди.

МУЛО²АЗА

“
Ота-оналари ва оила  аъзолари 
билан кам мулоқот қилиш 
оқибатида болалар интернетга 
берилиб кетиб, улар диққатни 
жамлаш ва фикрлаш кўникмаларида 
кечикади. 

Қадрли ватандошлар!
Бутун Ер юзидаги ислом уммати билан 

бирга жонажон Ўзбекистонимизнинг барча 
мўмин-мусулмонлари ҳам қутлуғ ва мубо-

рак Рамазон ойини хурсандчилик билан ку-

тиб олдилар.
Дунё мусулмонлари учун энг азиз ва 

қадрли бўлган, барча эзгу ниятлар ижо-

бат бўладиган Рамазони шарифнинг кириб 
келиши билан сиз, азизларни, бутун хал-

қимизни чин юракдан муборакбод этиб, 
барчангизга ўзимнинг юксак эҳтиромим ва 
самимий тилакларимни изҳор этаман.

Аввало, қалбларимизга иймон нурини 
бағишлайдиган ушбу улуғ айёмни юртимиз-

да ҳукм сураётган тинчлик ва осойишталик 
муҳитида, оиламиз, эл-юртимиз даврасида 
кутиб олаётганимиз учун Парвардигори 
оламга чексиз шукроналар айтамиз.

Маънавий покланиш, сабр-қаноат, хайру 
саховат фазилатлари зиёда бўладиган моҳи 
Рамазонни миллий анъана ва қадриятлари-

мизга мос, юксак даражада ўтказиш, юрти-

миз мусулмонларининг ибодат амалларини 
эмин-эркин адо этишлари учун барча ша-

роитлар яратилди.
“Инсон қадри — улуғ” деган олижаноб 

тамойилимиздан келиб чиққан ҳолда, маз-

кур фазилатли ойда халқимиз манфаатла-

рини таъминлаш, ёш авлодимизни билим-
маърифат, яхши хулқ-одоб соҳиблари этиб 
тарбиялаш, ижтимоий ҳимояга муҳтож ки-

шиларни ҳар томонлама қўллаб-қувватлаш, 

Руҳий покланиш, яхши амалларни адо этиш, жамиятда му-

рувват, меҳр-шафқат ва эзгулик каби қадриятларни қарор топ-

тиришга интилишни ўзида мужассам этган, барча мусулмонлар 
учун муборак Рамазон ойи кириб келиши муносабати билан Ўз-

бекистон Республикаси Президенти Шавкат Мирзиёев номига 
хорижий мамлакатлар етакчилари, ҳукуматлар, нуфузли халқаро 
ва минтақавий ташкилотлар раҳбарлари, таниқли жамоат ва дин 
арбобларидан қутловлар келмоқда.

Хорижий ҳамкорлар мамлакатимизнинг кўп миллатли халқи-

га тинчлик-осойишталик, фаровонлик ва равнақ тилакларини 
изҳор этиб, икки томонлама ҳамкорликни янада кенгайтириш ва 
мустаҳкамлашга тайёрлигини тасдиқлаган.

Жумладан, қуйидагилар ўз табрикларини йўллаган:
Миср Араб Республикаси Президенти Абдулфаттоҳ ас-Сиси;
Бирлашган Араб Амирликлари Президенти Шайх Муҳаммад 
бин Зоид Ол Наҳаён;
Бирлашган Араб Амирликлари Вице-президенти, Бош вазири, 
Дубай амирлиги ҳокими Шайх Муҳаммад бин Рошид Ол 
Мактум;
Эрон Ислом Республикаси Президенти Иброҳим Раисий;
Қирғиз Республикаси Президенти Садир Жапаров;
Ўмон Султони Ҳайсам бин Ториқ Ал Саид;
Иордания Ҳошимийлар Подшоҳлиги Подшоҳи Абдулла II;
Баҳрайн Подшоҳи Шайх Ҳамад ибн Исо Ал Халифа;
Фаластин Давлати Президенти Маҳмуд Аббос;
Ислом ҳамкорлик ташкилоти бош котиби Ҳусайн Иброҳим 
Тоҳа;
Туркий давлатлар ташкилоти бош котиби Кубаничбек 
Омуралиев;
Иқтисодий ҳамкорлик ташкилоти бош котиби Ҳусрав 
Нозирий;
“Ал-Азҳар” мажмуаси раҳбари Шайх Аҳмад Ат-Тоййиб.

Қутловлар келишда давом этмоқда.

жамиятимиз, эл-юртимиз ўртасида меҳр-
оқибат ва ўзаро ҳурмат муҳитини мустаҳ-

камлаш, муқаддас қадамжо ва зиёратгоҳ-

лар, қабристонларни ободонлаштиришга 
қаратилган савобли ишларимиз янада зиёда 
бўлади, деб ишонамиз.

Зеро, ҳадиси шарифларда зикр этилгани-

дек, бу ойда қилинган биргина яхшилик 
ўн карра мукофот бўлиб қайтади.

Минг афсуски, бугун дунёнинг бир қанча 
минтақаларида нотинчлик, қарама-қарши-

лик ва тўқнашувлар содир бўлмоқда, бегу-

ноҳ инсонларнинг қони тўкилмоқда. Биз бу-

тун халқимиз билан бирга яратган Эгамдан 
дунёда тинчлик ва осойишталик қарор топи-

шини, гўзал диёримиздаги тинч-осуда ҳаёт 
бардавом бўлишини чин дилдан сўраб, Қадр 
кечаларида ихлос билан дуолар қиламиз.

Фурсатдан фойдаланиб, ушбу шукуҳли 
лаҳзаларда дунё мўмин-мусулмонларини, 
дўст ва ҳамкорларимизни муқаддас Рама-

зон ойи билан самимий қутлаб, уларнинг 
давлатлари ва халқларига тинчлик-омон-

лик, равнақ ва фаровонлик тилаймиз.
Рамазони шариф эл-юртимизга қут-ба-

рака, ҳар бир хонадонга шоду хуррамлик, 
янги ютуқ ва омадлар олиб келсин! 

Рамазон ойи яна бир бор барчамизга му-

борак бўлсин!

Шавкат МИРЗИЁЕВ,
Ўзбекистон Республикаси 

Президенти

Рамазон ойида меҳр-оқибат янада зиёда бўлади. Шу сабабли халқимиз 
бу ойнинг баракасидан ҳар бир уй баҳраманд бўлсин, мўминлар қалбига шодлик кирсин 

деб кўпроқ хайр-саховат қилишга, закот беришга ошиқади.2 ЖАМИЯТ

Шукуҳ

Янгича ёндашувлар

Бошланиши 1-бетда

Бу ойда ҳар бир мусулмоннинг одобу 
ахлоқи сайқалланади. Тақвоси зиёда бў-

лади. Бунинг сабабидан жамиятда яхши 
кайфият, аҳиллик ва бирдамлик ҳукм су-

ради.
Ҳазрат пайғамбаримиз соллаллоҳу 

алайҳи васаллам бу муборак ойни ғанимат 
билишга чорлаб, бундай деганлар: “Сиз-
ларга Рамазон ойи келди. У муборак ойдир. 
Аллоҳ сизларга унинг рўзасини фарз қилди. 
Унда жаннат эшиклари очилади, дўзах 
эшиклари ёпилади, шайтонлар кишанла-
нади. Унда минг ойдан яхши кеча бор. Ким 
унинг яхшилигидан маҳрум бўлса, батаҳ-
қиқ, (барча яхшиликлардан) маҳрум бўлиб-
ди”. (Имом Аҳмад ривояти).

Аллоҳ таоло ойлар ичида Рамазонни фа-

зилатли қилди. Бу ойда Қуръон нозил бўл-

ган, рўза тутиш фарз қилинган. Рўза танага 
ҳам, руҳга ҳам файзу қувват бағишлайди. 
Ушбу ойда Аллоҳга ҳар қачонгидан-да 
яқинлашиш, улуғ ажру мукофотларга сазо-

вор бўлиш имконияти кўп.
Бу ойда Ер юзининг турли тарафидаги 

мусулмонлар муштарак қараш ва эзгу мақ-

сад билан бирлашади. Шубҳасиз, Қуръон 
хатми, таровеҳ ва ифторликлар мусулмон-

— Хавотирга ўрин йўқ, — дейди томорқа иссиқ-

хонасида бодринг кўчатлари парвариши билан ан-

дармон бўлган Абдурашид Тожалиев. — Ҳар қандай 
об-ҳавога олдиндан тараддуд кўриб қўйганмиз. Ис-

сиқхонамизда термос, яъни қўшимча плёнка билан 
ҳимоялаш усулини жорий қилгандик. Бу ортиқча 
иситиш тизимлари ва харажатларсиз экинни совуқ-

дан асраш имконини бермоқда. Кўчатларни  феврал-

нинг сўнгги ҳафтасида экканмиз. Баҳор аввалидаги 
об-ҳаво инжиқликларидан яхши ҳимояланди.

Икки минг тупдан ортиқ кўчат  япроқ ёзиб, гул-

лаш арафасига келган.  Ҳовлига туташган  яна бир 
иссиқхонада эса садаф тишдек терилган эгатларда 
бир вақтнинг ўзида икки хил сабзавот парвариш-

ланяпти. Улардан бири денгиз карами бўлса, бош-

қаси қизил лавлаги.
— Денгиз карами кўчатлари 5-6 даражагача со-

вуққа чидамли, — дейди тажрибали томорқачи. — Бу 
навлар юқорига бўй олгани учун  эгатлардаги бошқа 
сабзавот экинлари ривожига салбий таъсир кўрсат-

майди. Натижада бир ариқда икки хил ҳосил олиш 
имконияти яратилади. Апрель ойининг дастлабки ўн 
кунлигида денгиз карамларини йиғиб олсак, қизил 
лавлаги ривожи янада тезлашади. Май ойида учинчи 
ҳосил — помидор экамиз. Меҳнат қилиб, кам бўлга-

нимиз йўқ. Шинам уй-жой, тўю томошалар барчаси 
ана шу изланишларимиз маҳсули. Битта оилага бун-

дан ортиқ яна нима керак?
Риштон туманидаги “Қайрағоч” маҳалла фуқаро-

лар йиғинида аҳоли томорқа  хўжаликларида омма-

лашган тажриба — плёнка остида арзон ва сифатли 
сабзавот экинлари етиштириш имконини бермоқ-

да. Натижада иссиқхонада турли сабзавот ва кўчат 
етиштириш ривожланиб, томорқадан бир йилда уч-
тўрт марта ҳосил олинмоқда.

— Яқин-яқинларгача бармоқ билан санарли 
иссиқхоналарда сабзавот етиштирилган,  — дей-

ди маҳалла фуқаролар йиғини раиси Валижон 
Маҳкамов. — Бугун 500 дан ортиқ хонадоннинг 
деярли ҳар бирида иссиқхона бор, десам муболаға 
бўлмайди. Ўтган йилнинг ўзида бу мақсадлар учун 
115 миллион сўмдан ортиқ кредит берилди. Уму-

мий қиймати 10 миллиард сўмдан ортиқ сабзавот 
маҳсулотлари ички ва ташқи бозорга  сотилди. Бу 
йил ҳосил салмоғи янада юқори бўлишини кўзлаб 
турибмиз.  Маҳалламизда томорқалар учун сув 
етишмаслиги билан боғлиқ ҳолат бор эди. Жорий 
мавсумда бу борадаги муаммоларга ечим топилди. 
Маҳалла билан ҳамжиҳатликда 5 километр узоқ-

дан  янги сув тармоғи тортиб келдик.

РАМАЗОН ОЙИ ФАЙЗУ 
БАРАКАЛИ БЎЛСИН!

Шайх Нуриддин ХОЛИҚНАЗАР,
Ўзбекистон мусулмонлари
идораси раиси, муфтий

Эргаш ота Отақулов айни пайтда нафақада. Қўзиқо-

рин етиштиришни ижтимоий тармоқлар орқали кўриб, 
қизиқиб қолди ва  сир-асрорларини ўқиб, ўрганди. Ҳов-

лисида бўш турган бинода етарлича шарт-шароит ҳо-

зирлади. Айни пайтда бу ерда қўзиқориннинг “вешин-

ка” навини парваришламоқда.
— Табиатда замбуруғларнинг 100 мингдан ортиқ 

тури учрайди. Қўзиқорин ҳам шулардан бири. Қўзи-

қорин етиштиришга қизиқиши бўлган кишилардан 
маслаҳатимиз, кўмагимиз, тавсияларимизни аямаяп-

миз, — дейди Э.Отақулов. — Ўзимиз уч-тўрт йилдан 

буён шу иш билан шуғулланиб, кам бўлаётганимиз 
йўқ. Қўзиқориннинг “вешенка” нави жуда фойдали ва 
оқсилга бой. Харидорлари ҳам кўп. Афзаллик томони, 
уни йил давомида етиштириб, даромад олса бўлади, 
мавсум танламайди.

Уруғ қопга қадалгач, бир ой 22 даража ҳароратда 
ушлаб турилади. Меъёрдан ошиб кетса, қуриб қоли-

ши мумкин. Бунда намлик даражасига ҳам эътибор 
қилиш лозим. Уруғлар ниш отгач, ҳаво ҳароратини 
16-17 даражада ушлаб туриш, шунингдек, ҳар куни 
икки маҳалдан сув сепиш керак. Ҳосил 30-35 кунда 
тайёр бўлади.

Қиш якунланиб, баҳор келди. Табиийки, энди ҳаво 
исий бошлайди. Бундай ҳолатларда меъёрни ушлаб ту-

риш учун вентиляциядан фойдаланиб, иссиқхонани тез-
тез шамоллатиб туриш зарур. 

Ҳар қопчадан 2-3 килограмм истеъмолбоп қўзиқорин 
олиш мумкин. Замонавий тиббиётда унинг табиий инсу-

лин ва ферментларга бойлиги аниқланган. Шу боис, уни 
кўпинча қандли диабет касаллигига йўлиққан беморлар 
харид қилади.

ларни янада жипслаштиради, меҳр-оқибат, 
дину диёнатни шакллантиради.

Имом Табароний Убода ибн Сомит ро-

зияллоҳу анҳудан ривоят қилган ҳадиси 
шарифда: “Сизларга барака ойи — Рама-
зон келди. Унда Аллоҳ сизларни беҳожат 
қилади, раҳматини нозил қилади, хатолар-
ни ўчиради, дуоларни ижобат қилади”, дея 
марҳамат қилинади.

Давлатимиз раҳбарининг яқинда эълон 
қилинган қарорида халқимиз учун эзгу-

лик, бирдамлик, олижаноблик ва шукрона 
тимсоли бўлган қутлуғ Рамазон ойини му-

носиб кутиб олиш ва юқори савияда ўтка-

зиш, диний-маърифий, маданий қадрият-

ларимизни асраб-авайлаш ҳамда улуғлаш 
бўйича қатор вазифалар белгилангани 
барча юртдошларимизни беҳад хурсанд 
қилди.

Аллоҳ таолога шукр, янги Ўзбекистонда 
барча соҳа қатори диний-маърифий жабҳа-

да ҳам салмоқли ишлар қилинди. Айниқса, 
масжид-мадрасалар кўпаяётгани, Қуръони 
каримни ўргатиш курслари фаолияти, ҳаж, 
умра қилувчилар сони ошаётгани ва алло-

маларга эҳтиром кўрсатилиб, асарлари она 
тилимизга таржима қилинаётгани барчани 
мамнун этди.

Мир Араб мадрасасининг 500 йилли-

гига бағишланган анжуман иштирокчи-

лари — таниқли муфтийлар, забардаст 
уламолар ва олим-профессорлар мамла-

катимиздаги тарихий ўзгаришларни юқо-

ри баҳолади. Юртимиз уламоларининг 
нуфузли исломий ташкилотларга аъзо 
бўлиши диний-маърифий ислоҳотлар-

нинг мусулмон дунёси томонидан юксак 
эътироф этилиши бўлди. Буларнинг бар-

часи мамлакатимизда виждон ва эътиқод 
эркинлигини таъминлаш, диний-маъ-

навий, илмий-маърифий, умуминсоний 
қадриятларни эъзозлаш йўлидаги саъй-
ҳаракатларнинг ёрқин ифодасидир.

Рамазон ойида меҳр-оқибат янада зиёда 
бўлади. Шу сабабли халқимиз бу ойнинг 
баракасидан ҳар бир уй баҳраманд бўлсин, 
мўминлар қалбига шодлик кирсин деб кўп-

роқ хайр-саховат қилишга, закот беришга 
ошиқади.

Айни кунларда ижтимоий ҳимоя соҳа-

сида кенг кўламли ишлар бошланди. Кам 
таъминланган оилалар, ногиронлиги бор-

лар, етимларга ёрдам бериш, касб-ҳунар 
ўргатиш, уларни ўқитиш ва ишга жойлаш-

тириш борасида ҳам аниқ ва манзилли чо-

ра-тадбирлар кўрилмоқда.
Биз — уламолар бу йил Рамазон ойини 

юртимизда меҳр-мурувват, хайру саховат 

мавсумига айлантиришни ўзимизга шиор 
қилиб олдик. Токи қутлуғ ойда ҳар бир 
хонадон, ҳар бир кишининг қалбига хур-

сандлик кириб борсин. Шунда муродимиз 
ҳосил, Яратган биздан рози, халқимиз ҳар 
йили Рамазонни орзиқиб кутадиган бўла-

ди, иншааллоҳ.
Азиз халқимиз, айниқса, саховатли дўс-

ту биродарларимиз бу ойда имкон қадар 
хайрия ишларини кўпайтирсин, юртимизда 
эҳтиёжманд киши қолмасин, ҳар бир уйда 
шодлик, қувонч муҳити ҳукм сурсин.

Бинобарин, инсониятга юксак намуна 
бўлган ҳазрат пайғамбаримиз соллаллоҳу 
алайҳи васаллам бу ойда бошқа ойларга қа-

раганда сахийроқ бўлар эдилар. Ибн Аббос 
розияллоҳу анҳудан ривоят қилинади: “Ра-
сулуллоҳ соллаллоҳу алайҳи васаллам одам-

ларнинг энг сахийи эдилар. Айниқса, Рама-
зон ойида янада сахий бўлиб кетар эдилар. 
Расулуллоҳ соллаллоҳу алайҳи васаллам 
яхшиликда шиддат билан эсаётган шамол-
дан-да учқур эдилар” (муттафақун алайҳ).

Шундай экан, умид қиламизки, қўли 
очиқ, саховатпеша юртдошларимиз ноги-

ронлиги бор шахслар, ёлғиз кексалар, бо-

қувчисини йўқотганлар ҳамда кам таъмин-

ланган оилаларга меҳр-мурувват қўлини 
чўзади, беморлар ҳолидан хабар олиб, кўн-

гилларини кўтаришда пешқадам бўлади.
Бу йил 2 мингдан зиёд масжидда таро-

веҳ намози адо этилади. Шундан 1 минг 
600 тасида Қуръон хатм қилинади. Рамазон 
ойининг 27 куни давомида масжидларда 
каломуллоҳнинг саҳифалари бир хил адад-

да ўқилади.

Аллоҳ насиб этса, барча масжидда Ра-

мазон ойининг йигирма еттинчи кечаси, 
яъни Қадр кечаси куни Қуръон хатми якун-

ланиб, бир вақтнинг ўзида бир неча мил-

лион юртдошимиз Ҳақ таолога дуо қилади. 
Мана шундай жамулжам илтижо ижобати-

дан юртимиз янада равнақ топади, ҳаёти-

миз фаровон бўлади. Юртимизга илоҳий 
нур, барака ёғилади, иншааллоҳ.

Ҳадиси шарифда “Рўзадорнинг дуоси 
мақбулдир” дейилади. Шунинг учун ҳам 
бу қутлуғ ойда чин қалбдан, астойдил дунё 
ва охират саодатини сўраб дуо қилишимиз 
керак.

Аллоҳ таолодан ушбу қутлуғ ойда азиз 
халқимизга мустаҳкам соғлиқ, битмас-ту-

ганмас куч-қувват, оилавий бахт-саодат ва 
фаолиятида улкан зафарлар ёр бўлишини 
сўраймиз. Яратганнинг Ўзи юртимизни 
турли бало ва офатлардан омон сақласин.

Парвардигори олам юртимиз тинчлиги-

ни барқарор, халқимиз ҳаётини бундан-да 
фаровон, муборак Рамазондаги хайрли иш-

ларни йил бўйи бардавом қилсин. Нияти 
пок, мақсади улуғ халқимизнинг, ҳар бир 
мўмин-мусулмоннинг дуо ва илтижолари 
рўёбга ошсин!

Муборак Рамазон ойи билан барча мў-

мин-мусулмонларни, азиз халқимизни яна 
бир бор самимий қутлаймиз.

Барчамизга фазилатли Рамазон ойи му-

борак бўлсин!
Вассалому алайкум ва раҳматуллоҳи ва 

барокатуҳу.

ХАВОТИРГА ªРИН Йª¯...МИ?

БИР МАВСУМДА БИР “ДАМАС”

Ғуломжон Маҳкамов томорқачиликда кўпга 
ибрат бўлаётган ёшлардан. Тартиб билан экилган 
турли мевали дарахту ток кўчатлари ҳайратингизни 
оширади. Томорқада махсус иссиқхона йўқ. Лекин 
сабзавот экинларини  ер устига тўшалган плёнка ос-

тида парваришлашда яхши тажриба тўпланган. Ян-

варь ойининг 15-куни уч сотих ерга  плёнка остига 
қадалган қизил лавлаги бугун ҳосил нишоналаридан 
дарак бериб турибди. Икки сотих майдонда 3 минг 
тупдан ортиқ эртаки карам парваришланяпти. Фақат 
кўчатга мослаб қурилган иссиқхонада 10 минг по-

мидор кўчати етиштириляпти.
— Экинларни ер бетлатиб тортилган плёнка ос-

тида  парваришлаш  ҳар жиҳатдан қулай, — дейди 
томорқачи. — Бу усул сабзавот кўчатларини совуқ 
об-ҳаво ва шамолдан сақлашда яхши самара беради. 
Экин майдонига эрта кўчат экишга алоҳида ҳозир-

лик кўрамиз. Асосан, маҳаллий ўғитлардан  фой-

даланамиз. Бу мавжуд иссиқликни узоқ сақлаш ва  
ташқарида юзага келган иссиқ ҳарорат билан тўйин-

тиришда  қўл келяпти. Ҳар йили шу андаза асосида 
эртаки сабзавотлар етиштиряпмиз. Ўтган йили бир 
мавсумда олган даромадим ҳисобига янги автома-

шина харид қилдим. Бу йил ота-онамни ҳажга жўна-

тишни мақсад қилганман.

ҚАЛАМПИР ҚИРҚ ЙИЛЛИК 
ҚАРЗНИ УЗАДИ

Халқ таъбири  билан айтилган бу фикр замирида  
ҳамжиҳатлик, ҳалол меҳнат ва изланишлар мужас-

сам. Бу қадим анъанага амал қилиб меҳнат қилаёт-

ган Мунаввар опа Тўйчиева асло кам бўлаётгани 
йўқ.

Иссиқхонада баравж ривожланаётган қалампир 
кўчатлари ҳосилга кирган. Маҳсулотнинг бозори 
чаққон. Бир кило ҳосилнинг улгуржи баҳоси 115-
120 минг сўмдан сотиляпти.

Албатта, бу айтишга осон. Мунаввара опа бу 
ҳосилни етиштириш  йўлида неча-неча тунларни 
бедор ўтказган. Қишнинг қаҳратон совуғидан асраб-
авайлашга ҳаракат қилган. Бугун  ана шу меҳнат ва 
изланишлари самарасидан баҳра олмоқда.

Иссиқхона муқобил ёнилғи асосида иситилади, 
томчилатиб суғориш тизимига уланган. Энг муҳи-

ми, жараённинг барчасига эллик ёшни ортда қол-

дирган уста аёл бош-қош.
— Фарзандларни ўқитиш, уйли-жойли бўли-

шида томорқадан келаётган  даромаднинг ўрни 
катта, — дейди миришкор. — Томорқа ҳамиша тў-

кинлик ва фаровонлик манбаи бўлган. Умид билан 
уруғ қадаган киши меҳнатининг ажрини, албатта, 
кўради. Бу ҳаёт ҳақиқатини фарзанд ва набирала-

римга ўргатишга ҳаракат қиламан. Меҳнат қилган 
одам асло кам бўлмайди-да.

Томорқа хўжалигидан мақсадли фойдаланиш 
билан боғлиқ бундай ибратли ишларни қишлоқнинг 
ҳар бир хонадонида учратасиз. Буни асл томорқачи-

лар билан бўлган суҳбатларда ҳис қилдик. Ҳамма 
томорқа юмушлари ва ободончилик билан андар-

мон. Қўл қовуштириб, кўчаларни “тўлдириб” ўтир-

ган ялқовларни учратмайсиз.
Қишлоқ кўчалари кимсасиз бўлиб кўринди. 

Кўнглимиздан кечган саволни англаган маҳалла 
раиси  суҳбат асносида қўшиб қўйди: “Бу ерда бекор 
юрган одам, бўш қолган томорқа йўқ”.

Расулжон КАМОЛОВ,
“Янги Ўзбекистон” мухбири 

Шерзод Қорабоев олган суратлар.

Қиш охирлаб, кўклам эпкинлари 
кириб келишида юз берган ноқулай 
об-ҳаво деҳқон ва томорқа эгаларини 
бир оз ташвишга солгани бор гап. 
Сабаби, умид билан экилган сабзавот 
кўчатларининг нобуд бўлиши эртаки 
маҳсулотлар салмоғи, сифатига  
салбий таъсир кўрсатиши табиий.

УЙ ШАРОИТИДА 
¯ªЗИ¯ОРИН БИЗНЕСИ

ҳам саломатликка, ҳам чўнтакка фойда   
Булунғур туманининг Янгиобод 
маҳалласида яшовчи Отақуловлар 
хонадонини қўшни қишлоқлардан 
сўроқлаб келувчилар сафи кенгайиб 
бормоқда. Боиси, ушбу оила уй 
шароитида қўзиқорин етиштириш 
борасида анча танилган. 

— Бизда аҳолининг асосий қисми қишлоқ хўжалиги 
маҳсулотлари етиштириш билан шуғулланади, — дейди 
маҳалла фуқаролар йиғини раиси Маҳмуджон Охунжо-

нов. — Кейинги йилларда томорқа хўжалигига, тадбир-

корликка берилаётган эътибор туфайли бундай оилалар 
сони кўпаймоқда. 

Маҳалладаги Умрзоқовлар хонадони ҳам уй шарои-

тида қўзиқорин етиштиради. Уч мингдан ортиқ аҳоли 
яшаётган ҳудудда бу оиладан ибрат олиш ниятидаги фу-

қаролар оз эмас. Уларга бу борада Меҳриниса Умрзоқо-

ва кўмаги, маслаҳати асқатмоқда. 
Ҳовлидаги қурилиши поёнига етмаган бинода қўзи-

қорин етиштиришга киришган оила икки-уч йил ичида 
муайян тажриба тўплади.

— Уйда қўзиқорин етиштиришнинг қийинчилиги 
йўқ, — дейди уй бекаси Меҳриниса опа. — Бу — аёл-

ларбоп иш. Қўзиқориндан бир йилда тўрт-беш марта 
ҳосил олиш мумкин. Даромади ҳам яхши. Сарфлаган 
бир сўмингиз уч сўм бўлиб ўзингизга қайтади. Қола-

верса, қўзиқорин гўшт ўрнини босадиган, турли касал-

ликларга шифо неъмат саналади. Қўзиқоринни дастлаб 
хоналарда етиштирган бўлсак, ҳозир иссиқхонада пар-

варишлаяпмиз. Айни пайтда бу ерда уч юзта қопимиз 
бор. Булардан ҳар уч кунда йигирма килогача ҳосил ола-

миз. Уларни Самарқандга олиб бориб, кафе, ресторан 
ва дўконларга тарқатамиз. Бундан ҳар ойда яхшигина 
даромад топяпмиз. Мисол учун, битта қопимиз барча 
харажати билан 25 минг сўмга тайёр бўлади. Меъёрда 
етиштирилса, битта қопдаги уруғ уч ой давомида ками-

да 5 килогача ҳосил бериши мумкин. Яъни сарфланган 
25 минг сўм 125 минг сўм бўлиб қайтади. Бекорчиликни 
хуш кўрмайман. Шу сабабли қўшни аёллар кўчада бекор 
қолганини кўрсам, уларни нимадир қилишга чақираман. 
Беш-олти ой аввал маҳалладаги ишсиз аёлларга шу 
юмуш билан шуғулланишни таклиф қилдим. “Меҳна-

ти оғир эмас, яхши эътибор бериб, сув сепиб турсангиз 
бўлди”, дедим. Дастлаб иккита қўшним бошлади. Ҳозир 
уларнинг қўзиқорини ҳосил бермоқда. Улар билан доим 
алоқадамиз, тушунмаганларини ўргатиб, маслаҳат бе-

риб турибмиз. Келгусида иссиқхонани янада кенгайти-

риб, иш ўринлари яратиш режамизда бор. Мақсадимиз 
нафақат вилоят, балки қўшни давлатларга ҳам сотиш. 
Чунки ҳозир улардан ҳам буюртмалар  туша бошлади. 
Маҳсулот арзон, шу сабабли қўни-қўшнилар овқатга 
ҳам ишлатади. Чунки истеъмол қилиш жараёнида фой-

дали хусусиятларини сезар экансиз. Ортиқча ёғ боғла-

майди, гўштнинг қувватичалик калорияни бераркан. 
Ҳам саломатликка, ҳам чўнтакка фойдаси бор.  

Ҳайҳотдек томорқаси бўла туриб, бир боғ пиёз етиш-

тиришга эринадиган, лоақал бир неча туп мевали дарахт 
экиб қўйишни ҳам ўзига эп кўрмайдиган кишилар мана 
шундай серғайрат, тиниб-тинчимас инсонлардан ўрнак 
олса, фойдадан холи бўлмасди.

Лутфулла СУВОНОВ,
“Янги Ўзбекистон” мухбири 

Кун мавзуси

Ижтимоий ҳимоя борасидаги ишлар, айниқса, инсон қадри том маънода улуғлана 
бошлаган кейинги йилларда янги ривожланиш босқичига чиқди. Буни кўпчилик 

юртдошларимиз ҳаётидаги ижобий ўзгаришларда кўриш мумкин. 

2024 йил 12 март, 51-сонyuz

Инсон қадри учун

Шу боис, 1 июндан ижтимоий ҳимояга 
муҳтож аҳолини аниқлаш тартиби ва улар 
билан ишлаш тизими ўзгаради. Бунда эҳ-

тиёжманд тоифани аниқлаш бўйича мезон-

лар ишлаб чиқилади. Уларнинг айнан қандай 
ёрдамга муҳтожлиги аниқ белгилаб берила-

ди. Муҳтожларнинг ҳар бири бўйича индиви-

дуал ижтимоий хизматлар дастури бўлади. Бу 
ишларни амалга оширишда айнан “маҳалла 
еттилиги” муҳим роль ўйнайди. Улар оила-

ларнинг муаммо ва имкониятларини ўрганиб, 
“ижтимоий портрети”ни чизади. Ёрдамдан 
сўнг хонадонда нима ўзгарганини монито-

ринг қилиб боради.
Таъкидлаш керак, ижтимоий ҳимоя бо-

расидаги ишлар, айниқса, инсон қадри том 
маънода улуғлана бошлаган кейинги йиллар-

да янги ривожланиш босқичига чиқди. Буни 
кўпчилик юртдошларимиз ҳаётидаги ижобий 
ўзгаришларда кўриш мумкин. Ҳа, ислоҳотлар 
самараси оддий одамлар ҳаёти мисолида тез-

да кўзга ташлана бошлади. Бу фикримизни 
Тошкент вилояти Ўрта Чирчиқ тумани Бунёд-

кор маҳалласида хотин-қизлар фаоли бўлиб 
ишлаётган Умида Байманова ҳаётидаги туб 
ўзгаришлар ҳам исботлайди. 

2017 йил, Пискент тумани. Умида опа 
турмуш ўртоғи билан бахтиёр  яшаётган 
дамлар. Ўшанда асли бўкалик Умида Бай-

манова Пискент туманига келин бўлиб туш-

ганига эндигина бир йил бўлганди. Ёш оила 
кутилмаган синовга дуч келди. Бир неча 
соат ичида беш хонали қўрғони кулхонага 
айланди. Уй билан қўшилиб, бу оиланинг 
орзулари, ишончи ҳам кулга айлангандай 
эди. Аммо юракнинг туб-тубида қандайдир 
илинж бор. Шу илинж сабаб улар ижара уй 
топиб, Ўрта Чирчиқ туманидаги Шоликор 
маҳалласига кўчиб келди.

Умида Байманова 2010 йилда Тошкент 
архитектура ва қурилиш университетини та-

момлаган. Ўрта Чирчиққа кўчиб келишгач, 
фарзанд тарбияси, рўзғор юмушлари билан 
андармон бўлди. Аммо ҳаловати йўқ. Нега-

ки, биргина турмуш ўртоғининг даромади 
билан рўзғор тебратиш, янги уй тиклаш осон 
кечмаслигини биларди. Бегона жойда, ёлғиз 
ўзи уйга қамалиб қолган аёл шу ҳақда ўйла-

ши ҳамон кўз олди қоронғилашиб кетарди. 
Шунга қарамай, У.Байманова бирон жойга 
арз қилиб бормади. Ҳокимлик эшигини банд 
қилиб, менга уй беринглар, демади. Аксинча, 
вақтинча яшаётган маҳалласидаги фаоллар 
унинг ҳолидан хабар олди. Оиланинг ҳола-

тини ўрганиб, Умида Баймановани “Аёллар 
дафтари”га киритди. 

— Ўшанда 2022 йил эди, — дейди Умида 
опа. — Туманимизга янги тайинланган ҳо-

кимнинг аҳоли билан учрашувида қатнаш-

дим. Суҳбат чоғида ҳокимдан иш сўраган 
эдим, олий маълумотли кадр эканимни би-

либ, туман архитектура ва қурилиш бўлими-

га таклиф қилди. Аммо бола тарбияси сабаб 
уйдан олисга кета олмасдим. Шу боис, ма-

ҳалламизга яқин жойда ишлаш ниятим бор-

лигини айтдим. Кўп ўтмай, туманда меҳнат 
ярмаркаси ўтказилди. Унда қўшни Бунёдкор 
маҳалласида хотин-қизлар фаоли ўрни бўш-

лигини билиб, ариза топширдим. Шу тариқа 
уйимга яқин жойда, ўзим севган иш билан 
шуғуллана бошладим. Вазифам бир қарашда 
жуда оддий, аммо улкан масъулият ва фидо-

йилик талаб этади. Яъни давлат сиёсатини 
тўғри тушунтириш. Мамлакатимизда яратил-

ган имкониятлардан фойдаланиб, ўзим каби 
оғир ижтимоий вазиятдаги опа-сингилларга 
кўмак бериш. 

Қаҳрамонимиз салкам икки йилда Бунёд-

кор маҳалласи аҳлининг ишонган вакили, 
жонкуяр маслаҳатгўйига айланиб улгурди. 
Масалан, ўтган 2023 йилда хатлов натижаси-

га кўра, маҳалладаги 58 хотин-қиз рўйхатга 
олиниб, барчасига ижтимоий ёрдам кўрса-

тилган. Шунингдек, ўн бир нафар ишсиз хо-

тин-қиздан беш нафарига субсидия асосида 
тикув машинаси олишда, иссиқхона қуриб 
беришда кўмаклашилган. Олти нафар опа-
сингиллар эса доимий иш жойига эга бўлган. 
Шунингдек, у бир қатор ютуқларга эришди. 
Масалан, Тошкент вилояти ички ишлар бош 
бошқармаси ташаббуси билан ўтказилган 

ИЖТИМОИЙ АДОЛАТ МЕЗОНИ

Боборавшан ҒОЗИДДИНОВ,
“Янги Ўзбекистон” мухбири

“Энг намунали ҳуқуқ-тарғибот маскани” кў-

рик-танловида “Энг намунали хотин-қизлар 
фаоли” йўналиши ғолиби бўлди.

Аёл ўз фаолияти ҳақида сўзлар экан, беих-

тиёр қийин аҳволда қолган вақтидаги ҳолати-

ни эслайди. Шунга таяниб, бошқаларга мас-

лаҳат беради. Йўл-йўриқ кўрсатади. 
— Оғир вазиятда қолган оилалар билан 

доим очиқ чеҳрада, уларнинг тақдирига бе-

фарқ эмаслигингизни билдириб суҳбатла-

шиш керак, — дейди У.Байманова. — Бо-

шимдан ўтгани учун яхши биламан, бундай 
вазиятда инсон учун уни тушуниб, дардига 
қулоқ тутишлари муҳим ҳисобланади. Шу 
боис, улар билан гаплашаётганда, аввало, 
эшитаман. Сўнг, биринчи навбатда, давлати-

миз томонидан қандай имкониятлар яратиб 
берилганини айтаман. Бу уларга умид, ишонч 
беради. Жорий йилдаги хатлов натижаларига 
кўра, маҳалламиздаги 1100 нафар хотин-қиз-

дан 45 нафари “Аёллар дафтари”га киритил-

ди. Келгусида уларга тўлиқ ижтимоий ёрдам 
кўрсатилади, соғлиғи, оилавий аҳволидан ке-

либ чиқиб, уларни бу рўйхатдан чиқаришни 
режа қилганмиз. 

У.Байманова меҳнатсеварлиги, самимий-

лиги боис, ярим йилда маҳалла аҳлининг 
меҳрини қозонди. Ўшанда у қўшни маҳал-

лада яшаб, ишга қатнарди. Маҳалла оқсоқол-

лари ҳудуддаги қаровсиз бинони таъмирлаб, 
кўчиб келишни таклиф қилди. Сўнг оқсоқол-

лар шу ташаббус билан туман ҳокимига му-

рожаат қилди. Ҳоким бинодан хизмат уйи си-

фатида фойдаланишга рухсат берди. Маҳалла 
аҳли ёш оилага қўлдан келганча ёрдам қилиб, 
қисқа вақтда бинони таъмирлади. Бугун қаҳ-

рамонимиз турмуш ўртоғи ва икки фарзанди 
билан шу бинода яшаб келмоқда. 

Оилавий аҳволингиз бу бўлса, нега ҳоким-

ликдан уй сўрамайсиз десангиз, у синиқ жил-

маяди. Сўнг “Ўзига шукр, тўрт мучамиз соғ, 
ишлаяпмиз. Уйни биздан ҳам оғир аҳволдаги 
оилаларга бериш керак. Биз эса меҳнатимиз 
билан ҳаммасига эришамиз”, деб жавоб бе-

ради. 
Дарҳақиқат, бошқарувнинг қуйи тармо-

ғида У.Байманова каби фидойи, юртсевар 
кадрлар бўлиши давлат сиёсатининг ҳар бир 
фуқаро қалбигача кириб боришига хизмат қи-

лади. Бугун олиб борилаётган сиёсат замири-

да ҳам айнан шунга эришиш мақсади ётибди. 
Маҳалла еттилиги ҳам айнан шунинг учун 
ташкил этилган. 

Ижтимоий адолат барқарор бўлса, мамла-

кат ривожига барча бирдек ҳисса қўша олади. 
Юқорида ижтимоий адолат ҳақида айтган 
фикримизнинг яна бир далили хотин-қизлар-

га кўрсатилаётган эътибордир. Эндиликда 
уларга тадбиркорлик, маркетинг, график-ди-

зайн каби замонавий касблар ўргатилади. Шу 
боис, улар учун алоҳида — “Қизлар акаде-

мияси” платформаси ишга туширилади. Бу 
орқали ёш хотин-қизлар учун турли танлов, 
лойиҳалар, ўқув оромгоҳлари, стажировка-

лар ташкил этилади. 
Шу ўринда, касб-ҳунар ўзлаштирар экан, 

уларнинг бандлигини таъминлашга кафолат 
борми, деган ҳақли савол туғилади. Бу жиҳат 
ҳам эътиборга олинган. Масалан, “Бизнесни 
қўллаб-қувватлаш дастури” доирасида 2024 
йил якунига қадар 2 миллион аҳолини биз-

несга жалб қилиш ҳамда янги иш ўринлари 
яратиш орқали 5 миллион аҳолининг банд-

лигини таъминлаш учун зарур шароит ярати-

лади. Бу ишларни амалга оширишда маҳалла 

еттилигининг ўрни беқиёс. Айнан маҳалла 
еттилиги мисолида Президент бошлаб бер-

ган ислоҳотлар, инсон қадрини улуғлаш энг 
қуйи бўғингача етиб бораётганини таъкид-

лаш керак. Бундай мисолларни юртимизда 
ҳар қадамда учратиш мумкин. Шу каби қаҳ-

рамонларимиздан яна бири бухоролик Дил-

дора Атоева. 
Бундан 2 йил олдин Д.Атоева “Аёллар 

дафтари” орқали имтиёзли кредит асосида 
тадбиркорлигини бошлаган эди. Ўтган қисқа 
вақт ичида у тикувчилик фаолиятини йўлга 
қўйди. Ишнинг кўзини билган аёл оиласига 
даромад олиб кела бошлади. Бундан янада 
руҳланиб, изланишдан, ўрганишдан тўхтама-

ди. Бу интилишлар зое кетмади. Шу кунлар-

да Бухоро шаҳридаги Янгиобод маҳалласида 
тикув цехи очди. Бу ерда у ўзи каби яна тўрт 
нафар хотин-қизни доимий иш билан таъ-

минлаган. Қолаверса, беш нафар хотин-қизга 
устоз-шогирд анъанаси асосида ҳунар ўргат-

моқда.
Хабарингиз бор, давлат дастурида жорий 

йил ёшларни замонавий касбларга ўқитиш 
бўйича “Устоз” махсус платформасини ишга 
тушириш вазифаси белгиланган. Унга кўра, 
дастлабки босқичда 250 минг нафар  йигит-
қиз қамраб олиниб, касб-ҳунарга ўргатилади. 
Дилдора Атоеванинг фаолияти бу борадаги 
ишлар самараси қандай бўлишига яққол да-

лил. Қувонарлиси, тадбиркор келгусида иш-

чиларни кўпайтириб, 20 нафарга етказмоқчи. 
Қолаверса, тикувчиликка қизиқадиган хотин-
қизларга ўз ҳунари сирларини ўргатишга 
 тайёр. 

Ёшлар ва бизнесни қўллаб-қувватлаш йи-

лида ёш ишбилармонлар билан бир вақтда 
ижтимоий соҳада ҳам кенг кўламли имко-

ниятлар эшиги очилмоқда. Янгича тизим хал-

қимизнинг ижтимоий ҳимояга муҳтож қатла-

мини аниқлаб, кўрсатиладиган ёрдамнинг ўз 
эгаларига аниқ етиб боришини таъминлашга 
қаратилган. Шу орқали натижадорликка эри-

шиш кўзланган. Ҳозиргача ҳам ижтимоий 
ҳимоя борасида кўплаб амалий ишлар бажа-

рилди. Бунинг натижасида олис қишлоқ ва 
овулларда яшайдиган, жисмоний имконияти 

чекланган юртдошларимиз ҳаёти тубдан ўз-

гармоқда. Буни олис Сурхон воҳасида туғи-

либ ўсган Ҳасан Қодиров ҳаёти мисолида 
ҳам кўришимиз мумкин.

Ангор туманидаги Қорабоғ маҳалласида 
яшовчи қаҳрамонимиз мустақил ҳаракатлана 
олмайди. Шу боис, ўқитувчилар Ҳасаннинг 
уйига келиб, дарс берарди. Унинг жисмоний 
ҳаракатлари чеклангани боис, тенгдошла-

ридан ажралиб қолганди. Ўз-ўзидан унинг 
орзулари ҳам чекланган, бирдан-бир истаги 
хоҳлаган вақтида ташқарига чиқиш, одамлар 
орасида бўлиш эди. 

Жамиятда ижтимоий адолатни таъмин-

лаш, мазкур соҳада аҳолига кўрсатилаёт-

ган хизматлар сифатини тубдан ошириш 
мақсадида “Инсон” ижтимоий хизматлар 
марказлари ташкил этилгани айни муддао 
бўлди. Бу Ҳасан Қодиров каби юртдош-

ларимиз орзусини амалга оширишда қўл 
келяпти. Ушбу марказнинг Ангор тумани 
бўлими томонидан Ҳ.Қодировга электрон 
арава берилди. Бир қарашда бу жуда жўн 
ҳодисадек кўринади. Бу истаган вақтида 
хоҳлаган томонга кета оладиган инсон-

лардагина шундай тасаввур уйғотади. 
Аслида, бу кунни Ҳасан узоқ кутди. Унга 
эришгач эса ҳаётга бўлган қизиқиши орт-

ди. Ўз олдига мақсад қўйиб, унга интила 
бошлади.   

— Электрон аравача ҳадя қилишганидан 
жуда севиндим, — дейди Ҳ.Қодиров. — 
Энди бемалол мактабга боряпман, ҳар куни 
дўстларимни кўряпман. Аввал фақат уйда 
ўтирардим. Қачон акамлар кўчага олиб чиқ-

са, одамларни кўрардим. Энди дарсларимни 
қилиб бўлгач, кўчада сайр қиламан. Маҳал-

ладошларим билан гурунглашаман, янгилик-

лардан хабардор бўламан. Мени туманимиз-

да очилган мономарказда ҳунар ўрганишга 
таклиф қилишди. Насиб этса, ҳунар ўрганиб, 
келажакда телефон, компьютер тузатадиган 
уста бўлмоқчиман. 

Биргина аравача сабаб Ҳ.Қодиров узоқ 
келажак ҳақида орзу қила бошлади. Унинг 
ҳаётга, инсонларга бўлган муносабати, қа-

раши ўзгарди. Муҳими, у шу юртга керакли 
инсон эканини англади. Шунинг ўзиёқ энг 
катта ютуқ. Унинг қувончи, ўзига ишонч би-

лан орзулари ҳақида айтиб беришини кузатиб 
завқингиз келади. Беихтиёр Навоий бобомиз 
айтмиш, дил шодлигининг нечоғлиқ саодат 
эканини теран англайсиз. 

Дарҳақиқат, ким учундир бир ойлик да-

ромади эвазига келадиган аравача қайсидир 
оиланинг узоқ йиллик муаммоси бўлиши 
мумкин. Нормал жамият учун бу табиий ҳо-

лат. Қачонки, мамлакатда ўша камчиликни 
тўлдирадиган тузилма мавжуд бўлса. Мам-

лакатимизда аҳолини ижтимоий ҳимоя қи-

лиш борасида амалга оширилаётган ишлар 
қанчалик аҳамиятли экани шундай ҳаётий 
мисолларда яққол кўзга ташланади. Қуво-

нарлиси, бу каби ишлар изчил давом этти-

рилмоқда.

Жумладан, давлат дастурида аҳолининг 
ижтимоий ҳимояга муҳтож қатламига алоҳи-

да эътибор қаратилган. Унга кўра, масъуллар 
ҳар ойда камида бир марта ёшлар билан уч-

рашади. Бу учрашувларда йигит-қизларнинг 
муаммоларини тинглайди. Уларни ҳал қи-

лиш ва ёшлар салоҳиятини юзага чиқариш 
учун зарур чоралар кўради. Албатта, ёшлар, 
аввало, моддий таъминоти яхши бўлишини 
истайди. Бунинг учун улар ўқиб-ўрганиши, 
касб-ҳунарли бўлиши керак. Масъуллар шун-

дай жиҳатларга эътибор қаратади. Қолаверса, 
ёшларнинг ҳуқуқий онги ва маданиятини юк-

салтиришга кўмаклашади. Эндиликда Ёшлар 
ишлари агентлиги танлов асосида ёшларнинг 
истиқболли бизнес лойиҳа ва ғояларини са-

ралаб олади. Бунда ногиронлиги бўлган ёш 
тадбиркорларнинг лойиҳа ва ғояларига ало-

ҳида эътибор қаратилади. Бу билан Ҳ.Қоди-

ровдай ижтимоий ҳимоя олиб, энди юксак 
марраларга интилаётган ёшлар тадбиркорлик 
қилишига имконият эшиклари янада кенг 
очилади.   

Ёшларнинг иқтисодий барқарорлиги 
мустаҳкам бўлса, оғриқли масалалар кун 
тартибига чиқмайди. Чунки бундай жамият-

да ҳамма ўз иши билан банд, ҳаёти тўкис бў-

лади. Ўз-ўзидан ҳуқуқбузарликлар, жиноят-

лар камаяди. Қадим китобларимиз, хусусан, 
“Авесто”да хирмон донга тўлганида ёвуз 
кучлар чекинади, дейилган. Негаки, қорни 
тўқ одамга насиҳат кор қилади. Кейин у ёвуз 
кучлар гапига қулоқ тутмайди. Моддият ва 
маънавият шу жойда бирлашади. Шу боис, 
мамлакатда аҳолининг ўзига тўқ қатлами 
кўп бўлиши шарт. Бу борада ҳам амалий 
ишлар бошланган ва давом эттирилмоқда. 
Хусусан, Президентимизнинг давлат дасту-

рига доир фармонида ёшлар ўртасида тад-

биркорликни кенг оммалаштириш ва бизнес 
билан шуғулланишга қўшимча имкониятлар 
яратиш мақсадида устувор вазифалар бел-

гиланган. Унга кўра, оилавий тадбиркорлик 
дастури доирасида ажратилаётган кредит-

ларнинг камида 40 фоизи эндиликда ёшлар 
тадбиркорлигини ривожлантиришга йўнал-

тирилади. 
Бу борада ҳам кишини қувонтирадиган 

ҳолатлар бисёр. Масалан, Урганч туманидаги 
Мевазор маҳалласида биргина 2023 йилнинг 
ўзида тадбиркорлигини бошлаш ва кенгайти-

риш ниятида бўлган ёшларга 2,5 миллиард 
сўмлик имтиёзли кредитлар ажратилган. 
Шунингдек, 117 ёшнинг бандлиги таъмин-

ланган. Битта маҳалла учун бир йилда шунча 
маблағ ажратилиши бежиз эмас. Ушбу маҳал-

лада 1123 та хонадон бор, шулардан 173 таси 
тадбиркорлик фаолияти билан шуғулланади. 

Шу ўринда, бир мулоҳаза. Халқимизда 
“Қуш уясида кўрганини қилади” деган нақл 
юради. Бу бежиз айтилмаган. Инсон табиа-

тида тақлид қилиш, кўрган ҳодисасидан таъ-

сирланиш одати бор. Бинобарин, бола уйида 
кўрган ишларни, гапларни кўчада ҳам ба-

жаради, айтади. Худди шунингдек, бу кўлам 
кенгайиб, ёш авлод маҳаллада, мамлакат-

да бўлаётган жараёнларга ўзлари билмаган 
ҳолда тақлид қилади. Яъни жамиятда қайси 
амаллар устуворлик қилса, шунинг ортидан 
эргашади.

Мевазор маҳалласидаги ҳолат ҳам ана шу 
тақлиднинг ижобий натижасидир. Улар қўни-
қўшнидан кўриб, андаза олиб, тадбиркор бў-

лишга ҳаракат қилади. Масалан, шу  туманда 
яшовчи ёшлардан бири Шуҳрат  Одилов 

 тадбиркорлик қилиш ниятида Мевазор ма-

ҳалласидаги ҳоким ёрдамчиси Ҳасанбой 
Ибодуллаевга мурожаат қилган эди. Унинг 
ҳолати ўрганилиб, имконият берилди. Унга 
банк томонидан 33 миллион сўм имтиёзли 
кредит ажратилди. Қисқа вақтда Шуҳрат 
Одилов ишни тўғри йўлга қўя олди. У оила 
аъзоларидан ташқари яна тўрт кишини иш 
билан таъминлади. Шу тариқа бугун унинг 
дурадгорлик устахонасида саккиз киши даро-

мад топяпти.
Қаҳрамонимиз шу билан тўхтаб қолгани 

йўқ. Жорий йилда фаолиятини янада кен-

гайтириш ниятида. Бунинг учун унга янги, 
замонавий технологиялар, иш кўламини 
оширадиган дастгоҳлар керак. Қувонарлиси 
шундаки, эндиликда унга бу ишни амалга 
ошириши учун давлат дастури доирасида 100 
миллион сўмгача имтиёзли кредит ажратили-

ши кутилмоқда. Мазкур маҳаллада эса давлат 
дастури доирасида жорий йил яна 105 та янги 
иш ўрни яратиш мақсад қилинган. 

Умуман олганда, Президентимизнинг 
“Ўзбекистон — 2030” стратегиясини “Ёш-

лар ва бизнесни қўллаб-қувватлаш йили”да 
амалга оширишга оид давлат дастури тўғ-

рисида”ги фармони билан тадбиркорлик 
соҳаси ривожига катта эътибор қаратил-

моқда. Масалан, иқтисодиёт тармоқларида 
қиймати 18 миллиард доллар бўлган 309 та 
йирик лойиҳа ишга туширилади. Кўзлан-

ган мақсадларга эришиш учун иқтисодиёт 
тармоқларига 275 триллион сўм кредит 
ресурсларини йўналтириш, жумладан, 41 
триллион сўмлик микромолия хизматлари 
кўрсатилиши йўлга қўйилади. Энг муҳими, 
банклар томонидан тақдим этиладиган кре-

дит ставкаларини бозор механизмлари асо-

сида 2-3 фоиз бандга пасайтириш назарда 
тутилмоқда. Айнан шу йўналишдаги ишлар 
ҳам бевосита ижтимоий ҳимоя билан чам-

барчас боғлиқ. 
Оғир вазиятдаги юртдошларимиз муам-

мосини ҳал этишда айнан тадбиркорлик 
субъектларининг ўрни беқиёс. Бу соҳа вакил-

лари иш ўрни яратиб, аҳоли бандлигини таъ-

минлайди. Айни пайтда бошқаларга намуна, 
ўрнак бўлади. Давлат дастурида кўрсатилга-

нидек, устоз-шогирд анъаналарини давом эт-

тиришда муҳим аҳамият касб этади. Шу нуқ-

таи назардан, тадбиркорларга берилаётган 
имкониятлар, аслида, ижтимоий ҳимоя учун 
киритилган сармоя ҳисобланади. 

Эътибор қилган бўлсангиз, бир қарашда 
жуда катта ютуқларга эришмаган, аммо яра-

тилган имконият сабаб ўз юкини ўзи орқа-

лашга қодир бўлган юртдошларимиз ҳақида 
ҳикоя қилдик. Аслида, улардан ҳар биримиз 
ўрнак олсак арзийди. Негаки, улар ҳаётнинг 
катта синови олдида бошини тик тутиб, яра-

тилган имкониятлардан оқилона фойдаланиб, 
нафақат ўзи, балки ён-атрофдагиларга ҳам 
нафи тегадиган жамиятнинг фаол аъзосига 
айланди. 

Улуғ адиб Эрнест Хемингуэй “Инсон-

ни енгиб бўлмайди!” деганида ҳақ эди. 
У қанча синовларга дуч келмасин, бари-

бир олдинга интилади. Барча тўсиқларни 
енгиб ўтиб, мақсадига эришади. Бунинг 
учун унда келажакка умид бўлса, бас. Ана 
шу умидни эса у жамиятда яратилган им-

кониятлар, таянч бўладиган шахслардан 
олади. Бугунги қаҳрамонларимиз ўзини 
ўнглаб, энди ўзгаларга таянч бўлаётган 
юртдошларимиздир. 

Бошланиши 1-бетда

Оғир вазиятдаги юртдошларимиз 
муаммосини ҳал этишда айнан тадбиркорлик 
субъектларининг ўрни беқиёс. Бу соҳа вакиллари 
иш ўрни яратиб, аҳоли бандлигини таъминлайди. 
Айни пайтда бошқаларга намуна, ўрнак 
бўлади. Давлат дастурида кўрсатилганидек, 
устоз-шогирд анъаналарини давом эттиришда 
муҳим аҳамият касб этади.

“



ЖАРАЁН4
Тошкент метросининг йўловчи ташиш сони тобора ортиб боряпти. Сўнгги йилларда унинг миқдори беш карра 

ошиб, ўтган йил охирига келиб, кунига 750 мингтага яқинлашган эди. Шу йилнинг 5 март куни эса бу рақам  
900 мингдан ошди. Табиийки, янги бекатлар ишга туширилиши ва ер усти метро ҳалқа йўлининг тўла бир бутун 

занжирга айланиши тез орада бу кўрсаткич бир миллионлик маррага етишига ҳам  имконият яратади.   

www.yuz.uz yuz.uznews yuz.uz_news yuzyuz_official

Бугунги болаларнинг кун 
тартибини интернетсиз тасаввур 
қилиб бўлмайди. Интернет 
болалар ҳаётига илк ёшиданоқ 
кириб келмоқда. Бунга ота-
оналарнинг ўзи йўл қўйиб 
бераётир. Оилаларда онлайн 
муҳит шаклланиб, болалар 
билан ота-она ўртасидаги 
муносабат ҳамда мулоқотлар 
виртуаллашмоқда.

Янги бекатларни кўриш, одамларнинг 
таассуротларини билиш мақсадида ман-

зилга етиб бордик. Аввал “Қипчоқ” бекати-

га кирдик. Боиси, у ер усти ҳалқа йўлининг 
сўнгги бекати бўлиб, ундан “Сергели” йў-

лининг “Чинор” бекатига ўтиб кетиш ҳам 
мумкин. Янги бекатда одам кутганимиздан 
кўра гавжум. 

— Икки ойдан бери шу бекатлар ишга ту-

шишини кутаётгандим, Аллоҳга шукр, ўша 
кун келди, — дейди Абдусамад ота. — Ўзим 
шу ерга яқин жойда яшайман. Аввал “Қу-

рувчилар” бекатида тушиб қолиб, уйимга 
келиш учун яна автобусга чиқишимга тўғри 
келарди. Энди фақат метронинг ўзида кела-

ман. Шу жиҳатдан менга жуда осон бўлди. 
Кўчаларда транспорт тирбандлиги 

ошиб бораётган шароитда метро жуда қу-

лай. У орқали манзилга узоқ кутишларсиз, 
бир зумда етиб олиш мумкин. Аксарият 
ривожланган ва катта шаҳарларда метрога 
устунлик берилиши боиси шунда. 

— Янгилари очилиши ҳисобига Тош-

кент метрополитенидаги бекатлар сони  
50 тага етди. Шундан 19 таси ер усти,  

Энг муҳими, перрон саҳни кенг, ёруғ 
ва кўркам. Замонавий лифт, эскалатор-

лар, электрон монитор ва хариталар 
йўловчилар хизматида. Бунда қулай-

лик яратувчи технологиялар, йўл ҳақини 

электрон тўлаш имконини берувчи турникет-

лар ҳам қўл келяпти. “Турон” станцияси ҳам 
шундай шарт-шароитларга эга. 

Бундан беш-олти йил олдин ер усти мет-

роси ҳақида гап борганда кўпчилик унинг 
қандай ишлашини яхши тушунмас, билган-

лар эса хорижда кўрганларини кўз олдига 
келтирарди. Президентимизнинг 2017 йил 19 
майдаги “Тошкент шаҳрида ер усти метро ли-

нияларининг қурилиши” лойиҳасини амалга 
ошириш чора-тадбирлари тўғрисида”ги қа-

рори билан юртимиз транспорт тизимида ку-

затилмаган улкан ва тарихий лойиҳани амал-

га оширишга киришилди. 
Дунё тажрибасидан маълумки, энг қулай, 

хавфсиз ва тезкор транспорт тури бўлган 
метро қуриш, ундан мунтазам фойдаланиш 
учун ҳар доим катта маблағ, тажрибали мута-

хассислар ва албатта, замонавий техникалар 
зарур бўлган. Шу боис, бу каби йирик лойи-

ҳаларни амалга оширишда давлатнинг иқти-

содий имконияти ҳам шунга яраша бўлиши 
керак. Эстакада шаклидаги ер усти метросини 
қуриш йўналишида амалга оширилаётган ло-

йиҳалар мамлакатимизнинг ана шундай имко-

ниятга эгалигини яққол намоён этиб турибди.
 Айни пайтда жаҳондаги 62 давлатнинг 

195 шаҳрида метро мавжуд. Улар ораси-

да станциялари кўплиги бўйича Нью-Йорк 
(424 та), Шанхай (403 та), Пекин (370 та), 
Париж (308 та), Сеул (279 та), Лондон  
(273 та), Москва (263 та) каби шаҳарлар мет-

рополитени етакчилик қилади. Каминага хиз-

мат сафарлари давомида уларнинг аксарияти-

дан фойдаланишга, бекатларининг ўзига хос 
ечимини қиёслаш ва вагонларидаги қулай-

ликлардан баҳраманд бўлишга тўғри келган. 
Лекин кейинги йилларда бу соҳада амалга 
оширилган лойиҳалар кўлами, айниқса, ер 
усти шаклида барпо этилган станциялар сони 
ва меъморий маҳобати билан таққослаганда, 
Тошкент шаҳри метроси дунёда саноқли де-

сак, ҳеч бир муболаға қилмаган бўламиз.
“Дўстлик-2” ва “Қўйлиқ” ер усти бекат-

ларини боғловчи узунлиги 11,5 километр-

лик 7 та станциядан иборат йўналишнинг 
биринчи қисми 2020 йил август ойида ишга 
туширилган эди. Айни пайтда биринчи бе-

катдан охиргисигача ўрта ҳисобда 19 дақи-

қада етиб олиш мумкин. 
Ўша йили декабрь ойида узунлиги 6,3 ки-

лометр бўлган Чилонзор йўлининг Сергели 
тармоғи очилди. Шу тариқа пойтахтимизда 
қурилиб, фойдаланишга топширилган ер 
усти метро йўналишлари йўловчилар узо-

ғини яқин, мушкулини осон қилаётган, улар 
учун қулай ва асосий транспорт турига ай-

ланиб қолди. Бугун йўловчилар оқимининг 
кўплиги эса бу ишлар ўзини тўла оқлаётгани-

дан далолат беради.
Лойиҳага кўра, ер усти ҳалқа метроси қу-

рилишининг иккинчи босқичида Қўйлиқдан 
Сергелига қадар бўлган йўналишни узайти-

риш кўзда тутилган эди. Дастлаб Қўйлиқдан 
Сергелининг “Қурувчилар” массивигача 5 та 
янги станциядан иборат, узунлиги 8,5 кило-

метр бўлган йўналиш барпо этилди. Ушбу 
йўналишдаги яна 2 та станция қурилиши ни-

ҳоясига етгач, иккинчи босқичнинг умумий 
узунлиги қарийб 12 километрни ташкил этди.

Мутахассисларнинг қайд этишича, қу-

рилишининг мустаҳкамлигига, бекатларда 
одамлар учун замонавий, электрон хизмат-

ларни йўлга қўйишга алоҳида аҳамият қа-

ратилди. Темирйўлчилар томонидан ушбу 

йирик лойиҳа ҳар томонлама пухта ўйланган 
режа асосида, энг муҳими, халқаро талаблар-

га таянган ҳолда амалга оширилди. Туну кун 
қилинган меҳнат, зарур маблағ ва пойтахт 
ҳаётига дахлдорлик ҳисси ўз самарасини бер-

ди. Юнусобод ва Қўйлиқни улаган йўналиш-

даги метро поездлари бугун йўловчиларнинг 
узоғини яқин қиляпти.

— Ер усти метро йўналишининг иккин-

чи босқичи тўла ишлай бошлади, улар ора-

сидаги қатнов вақти ўртача 15 дақиқа 
бўляпти, — дейди “Тошкент метро-

политени” ДУК бошлиғи ўринбосари 
Сойибжон Жўраев. — Шу пайтга қадар 
метронинг ушбу йўналишида кунига 
ўрта ҳисобда 45 минг йўловчи ташилиб, 

Яшнобод, Миробод, Сергели ва Янгиҳаёт 
туманларидаги 55 та маҳаллада яшовчи 220 
минг аҳоли қамраб олинган эди. Янги иккита 
метро бекатининг иш бошлаши натижасида 
Сергели ва Янгиҳаёт туманларидаги яна 7 та 
маҳаллада яшовчи 31 минг аҳолига метропо-

литендан фойдаланиш имконияти яратилди. 
Бунинг ҳисобига шахсий транспортларга 

эҳтиёж камайиб, тирбандликнинг олди оли-

нади. Хусусан, Қўйлиқ — Сергели йўнали-

шида ҳаракатланадиган кунлик автомобил-

лар сони 32 мингтагача қисқариб, транспорт 
оқими 12 фоиз камаяди. 

Кейинги йилларда метрополитен қамро-

вини кенгайтириш мақсадида қўшимча 32 
километр йўл қурилди, 21 та янги станция 

ишга туширилди. 15 та замонавий метро 
поезди, 36 та янги вагон олиб келинди, кун-

нинг тиғиз вақтида поездлар келиш вақти ав-

валги 5-7 дақиқадан 2 дақиқагача қисқарди. 
Янги йўналишлар пойтахтимизнинг Яшно-

бод, Миробод, Сергели, Янгиҳаёт ва Юнусо-

бод туманларидан ўтиб, аҳолининг кундалик 
қатновига қулайлик яратди. 

Энди эътиборингизни Олий Мажлис 
Қонунчилик палатаси депутати Бекмирза 

Эшмурзаев қайд этган рақамларга қарат-

моқчимиз. Унинг ёзишича, 1972 йилда Тош-

кент метрополитени қурилиши бошланиб, 
мустақиллик давригача умумий узунлиги 30 
километрлик “Чилонзор” ва “Ўзбекистон” 
йўналишларида 23 станция мавжуд бўлган. 

Ундан кейинги 27 йилда (1991-2017 йиллар-

да) фақатгина Юнусобод йўналишининг бир 
қисми қурилиб, 6 та бекат ишга туширилган. 
Ўша даврларда жами 49 та метро поезди ҳа-

ракатланиб, 2001 йилдан буён янги вагонлар 
олиб келинмаган эди.

Охирги 7 йилда эса пойтахт метрополи-

тени инфратузилмасини ривожлантириш 
мақсадида қўшимча ер ости ва ер усти метро 
йўналишлари ҳамда метрополитен бекатлари 

барпо этиб келинмоқда. Ушбу даврда жами 
32 километр метро йўналишлари қурилиб, 21 
та замонавий метро бекатлари фойдаланиш-

га топширилди. Йиллар давомида чўзилиб 
келган Юнусобод йўналишининг охирги 2 та 
станцияси қисқа муддатларда қуриб битка-

зилди ҳамда 19 та станцияни ўз ичига олув-

чи  “Сергели” ва ҳалқа ер усти йўналишлари 
фойдаланишга топширилди.

Статистика агентлиги маълумотларига 
кўра, 2023 йилда Тошкент метрополитенида 
бир кунда ўртача 445,9 минг йўловчи ташил-

ган ва бу 2022 йилга таққослаганда 19 фоизга 
ошган.

Шу йил бошига қадар Тошкент шаҳрида 
5 миллион аҳоли бўлиб (доимий истиқомат 
қилувчилар — 3,02 миллион, кунлик шаҳар-

га келиб-кетувчилар — 1,5 миллион, вақтин-

чалик яшовчилар — 0,48 миллион), шундан 
мобиль (ҳаракатдаги) аҳоли сони ўртача 3,5 
миллион кишини (1,8 миллион иш билан 
банд аҳоли, 0,4 миллион талаба, 0,5 миллион 
ўқувчи ва 0,8 миллион бошқалар) ташкил эт-

ган.
Ўтказилган таҳлилларга (транспорт 

макромодели) кўра, пойтахтдаги мобиль 
аҳолининг кунлик ҳаракатланиш (қатнов) 
сони ўртача 9 миллионтани ташкил этиб, 
шундан 6 миллион қатнов транспортда 
амалга оширилади. Уларнинг 1,7 мил-

лиони (28 фоиз) жамоат (автобус, метро) 
транспортига (2022 йилда 0,8 миллионта), 
4,3 миллиони енгил автотранспортга тўғри 
келмоқда.

Тошкент метросининг йўловчи ташиш 
сони тобора ортиб боряпти. Сўнгги йиллар-

да унинг миқдори беш карра ошиб, ўтган 
йил охирига келиб, кунига 750 мингтага 
яқинлашган эди. Шу йилнинг 5 март куни 
эса бу рақам 900 мингдан ошди. Табиийки, 
янги бекатлар ишга туширилиши ва ер усти 
метро ҳалқа йўлининг тўла бир бутун зан-

жирга айланиши тез орада бу кўрсаткич бир 
миллионлик маррага етишига ҳам имконият 
яратади.  

Метронинг истиқболи ҳақида гап бор-

ганда ўтган йил сентябрь ойида бўлиб ўтган 
тақдимотда Президентимиз Буюк Британия-

нинг “Cross Works” компанияси томонидан 
тайёрланган Тошкент ва “Янги Тошкент” 
қўшма лойиҳасини маъқуллагани ёдга кела-

ди. 
“Ушбу улкан лойиҳа учун Тошкент ви-

лоятининг Юқори Чирчиқ ва Ўрта Чирчиқ 
туманларидан 19 минг 720 гектар ер тан-

лаб олинган. Биринчи босқичда 2,5 минг 
гектарда 100 минг аҳоли учун уй-жойлар 
ва инфратузилма объектлари қуриш ре-

жалаштирилган. Тузилган янги дирекция 
томонидан етакчи хорижий компаниялар 
жалб этилиб, ривожланган мамлакатларда 
муваффақиятли синовдан ўтган амалиёт-

лар асосида Бош режа, тармоқ режалари ва 
манзилли дастурлар ишлаб чиқилмоқда”, 
дея хабар берганди Президент матбуот хиз-

мати.
“Янги Тошкент” шаҳрини барпо этиш 

дирекцияси директори Давронжон Одилов 
Ўзбекистон ҳукумати Тошкент ва Янги Тош-

кентни иккита метро линияси билан боғ-

лашни режалаштираётганини айтар экан, 
“Тошкентнинг транспорт модели яратилди, 
у макромодель, дейилади. Янги шаҳарга ик-

кита метро линияси — “Буюк Ипак йўли“ ва 
“Дўстлик“ бекатлари орқали боғланилади, 
30-35 дақиқада етиб келиш имконияти ярати-

лади”, деган эди.

Абдурауф ҚОРЖОВОВ, 
шарҳловчи

ДУНЁДА САНО¯ЛИ, 
МАРКАЗИЙ ОСИЁДА ЯГОНА

Транспорт инфратузилмаси 

Тошкент метрополитенининг жами хизмат кўрсатувчи 
станциялари сони 50 тага етди, узунлиги эса 70 километрдан ошди

Бунёдкорлик

МАНЗИЛГА БИТТА ТРАНСПОРТ ОР¯АЛИ ЕТИШ МУМКИН
Буни йўловчилар катта мамнуният билан эътироф этмоқда

Фасллар келинчаги билан бирга кириб келган моҳи 
Рамазон дилларни қувонтириб турган бир вақтда 
халқимизга яна бир туҳфа ҳозирланди. 

31 таси ер ости бекати, — дейди 
 “Тошкент метрополитени” ДУК мат-

буот хизмати раҳбари Тўйчи Мирзаев. 
— Уларнинг умумий узунлиги қарийб 72 
километрни ташкил этяпти. Бу жиҳатдан 
Тошкент метрополитени МДҲда 3-ўрин-

да турибди. Очиғи, бу катта кўрсаткич. 
Асосийси, юртимизда жамоат транспор-

тига устунлик бериш, одамларнинг қулай, 
хавфсиз транспорт воситаларидан фойда-

ланишга бўлган талабини қондиришда бу 
йўналиш катта ўрин эгаллаяпти. Таҳлил-

ларимизга кўра, бир кунда ўртача 800-900 
минг йўловчи метродан фойдаланяпти. 
Шу йилнинг 5 март куни Тошкент метро-

политени илк бор 900 мингдан зиёд йўлов-

чига хизмат кўрсатиб, тарихий натижани 
қайд этди. Янги бекатлар ишга тушиши 
ҳисобига кўрсаткич яна ортади. Метрода 
поездларнинг ҳаракатланиш оралиқ ин-

тервали ҳам анча қисқарган.
Замонавий, кўркам бекатлар бўйлаб 

юрарканмиз, қўлимизда микрофонни кўр-

ган киши борки, ёнимизга келиб, қувон-

чини сўзлай кетди. “Янги метро бекатла-

рининг ишга тушгани жуда яхши бўлди. 
Кўпинча набираларимни мактабдан ўзим 
оламан. Олдин метродан автобусга ўти-

ришга тўғри келарди. Автобус эса кўпинча 
тиқилинч, йўллар ҳам нисбатан тирбанд 
бўлади. Энди метрода тўғри манзилгача 
етиб келяпмиз. Бундан жуда хурсандман. 
Чунки кўпчиликка, айниқса, биз каби на-

фақадаги одамлар учун метро анча қулай”, 
дейди Саодат Очилова.

Ибодилла Холматов ҳам нафақада. Ўзи 
Ангрен шаҳрида яшайди. Шахсий юмуш-

лари билан кўпинча Сергели туманига 
қатнар экан. Унда ҳам метродан автобусга 
ўтириш каби қийинчиликлар бўлган. Бу гал 
эса у манзилгача тўғри метрода келди ва 
бундан ниҳоятда қувонаётганини яширма-

ди: “Иккита янги метро бекати очилгани-

ни кўриб, хурсанд бўлиб кетдим. Шундай 
улуғ кунларда очилгани янада қувонтирди. 
Салқингина вагонда, ортиқча оворагарчи-

ликсиз манзилга бир зумда етиб келдим. 
Қайтишда ҳам шундай қулай бўлишини 
ўйласам, қувоняпман”.

Ер усти ҳалқа йўлининг янги бекат-

лари бошқа шу турдагилари каби эс-

такада усулида қурилган. Бекатни 
безатиш ишларида ҳам хавфсиз-

лик нуқтаи назаридан ер ости 
метро бекатларидаги каби 
оғир материаллар, мармар 
тошлардан фойдаланилма-

ган. Эстакада усули айнан 
енгил конструкцияларни 
назарда тутиб, метро бе-

катларининг зилзилабар-

дошлигини оширишда ҳам 
муҳим аҳамиятга эга. 

Умуман, метро бекатла-

рида хавфсизлик талаблари 
доим зарур. Одамлар чекка 

томондаги сариқ чизиқларни 
босмаслик талабига риоя этиши 

шарт. Ногиронлиги бўлган ки-

шилар учун эса сариқ чизиқ ёнига 
махсус бўртмали йўлак қилинган. Уни 

босганда, бўртмаларни дарҳол пайқаш 
мумкин. 

— Янги бекатлар очилишини бир неча 
ойдан бери кутаман, — дейди коллеж ўқув-

чиси Ширин Бахтиёрова. — Чунки анча 
олдин очилиши айтилганди, аммо аввал си-

нов тариқасида ҳаракатланаётган экан. Кеча 
қараганимда ҳам йўловчиларсиз юраётган 
эди. Бугун эса ниҳоят ишга тушди ва очили-

ши шу кунга насиб қилган экан. Жуда хур-

санд бўлдим. Чунки ўзим “Қипчоқ” бекати 
ёнгинасида яшайман ва энди битта метро 
транспортида ўқишга қатнайман. Бу ҳам 
вақтим, ҳам нақдимни тежайди. 

Тошкент шаҳрида аҳоли сони меҳмон-

лар, сайёҳлар ҳисобига ҳам кун сайин 
кўпайиб боряпти. Демак, метродан фой-

даланишга ҳам талаб ортиб бораверади. 
Тошкент метрополитени эса йўловчиларга 
хизмат кўрсатиш сифатини доимий оши-

риш ҳаракатида. Шу мақсадда май ойи 
охирига қадар яна 20 та замонавий метро 
вагони олиб келиниши режалаштирилган.

Ирода ТОШМАТОВА,
“Янги Ўзбекистон” мухбири

“
“Дўстлик-2” ва “Қўйлиқ” 

ер усти бекатларини 
боғловчи узунлиги  

11,5 километрлик 7 та станциядан 
иборат йўналишнинг биринчи 
қисми 2020 йил август ойида 

ишга туширилган эди.  
Айни пайтда биринчи бекатдан 

охиргисигача ўрта ҳисобда  
19 дақиқада 

етиб олиш мумкин. 

Бошланиши 1-бетда

ЧИ¯ИНДИДАН ЗАРУР ХОМАШЁ Янгилик

Интернет — таълим-тарбия учун улкан имкониятлар майдони. Фақат ундан тўғри 
фойдаланиш керак. Ҳар бир ота-она фарзанди мустақил фикрловчи, дадил, уддабурон, 

чуқур билимли, қатъиятли, меҳрибон бўлишини истайди. Бу эса ўз-ўзидан бўлавермайди. Тарбияни 
бир зум ҳам унутмаслик билан эришилади. 

yuz

Хўш, боламизнинг қўлига телефонни бер-

дик, лекин ундан қай мақсадда фойдаланиш-

ни вақтида ўргата олдикми? Ўргатиш тех-

нологиялари ишлаб чиқилдими? Жавоблар 
мавҳум. Улар интернет тармоқлари орқали 
ўзича ўрганиб, ўзлаштирмоқда. Демак, бу-

гунги кунда интернет “муаллим”лари фаол-

лашган. Бизнинг тарбиячи муаллимларимиз 
интернет муаллими бўла олмаяпти. Болалар 
учун интернет платформалари яратилмаган. 

Президентимиз раислигида жорий йил 5 
февраль куни ижтимоий соҳалардаги устувор 
вазифалар муҳокамаси юзасидан ўтказилган 
видеоселектор йиғилишида ҳам мактабда да-

воматга, тарбияси оғир ўқувчиларга алоҳида 
эътибор қаратилиши зарурлиги, бунда ота-
оналар ва маҳалла раисларининг масъулияти 
оширилиши таъкидланди. “Мактаб — ота-
она — маҳалла” занжири асосида электрон 
мулоқот платформаси ишга туширилиб, бола-

ларнинг доимий онлайн назоратини ўрнатиш 
вазифа қилиб белгиланди. Шу билан бирга, 
ёшлар ўртасида оммалашган ижтимоий тар-

моқлар ҳар томонлама ғоявий-мафкуравий 
таҳлил қилиниб, уларнинг зарарли таъси-

ридан ҳимояланиш ва ижобий томонидан 
фойдаланиш чоралари кўрилиши зарурлиги 
топшириқ сифатида берилди. Шунингдек, 
ота-оналар учун фарзанд таълим-тарбияси 
бўйича халқчил тилда қўлланмалар тайёрла-

ниши мақсадга мувофиқлиги таъкидланди. 
“Бу ташаббуслар йўлга қўйилса, мак-

таб таълими бўйича ота-онада масъулият, 
ўқитувчида мажбурият, ўқувчида ишонч, 
таълим ва тарбияда сифат, маҳаллада эса 
назорат бўлади”, деди давлатимиз раҳбари.

Виртуал ўйинлар ортидаги 
фожиа

Таҳлилларга кўра, бизга беозор кўри-

наётган “Контр”, “Дота”, “Жета”, “Контр 
страйк”, “Варкрафт”, “Бой без правил” 

Айниқса, 2017 йил 18 август кунги ташриф 
фаолиятимизда катта тарихий воқеа бўлган 
эди. Ўшанда давлатимиз раҳбари жамияти-

мизнинг янги истиқболли лойиҳалари билан 
яқиндан танишиб, ишлаб чиқариш қуввати ва 
молиявий-иқтисодий ҳолатини тубдан яхши-

лаш чора-тадбирларини белгилаб берган эди. 
Шу даврдан эътиборан  “Ўзметкомбинат”да 
улкан бунёдкорлик ишларининг янги даври 

Бугунги болаларнинг кун 
тартибини интернетсиз тасаввур 
қилиб бўлмайди. Интернет 
болалар ҳаётига илк ёшиданоқ 
кириб келмоқда. Бунга ота-
оналарнинг ўзи йўл қўйиб 
бераётир. Оилаларда онлайн 
муҳит шаклланиб, болалар 
билан ота-она ўртасидаги 
муносабат ҳамда мулоқотлар 
виртуаллашмоқда.

Мунира ҚАҲҲОРОВА,
Ўзбекистон халқаро ислом 
академияси бўлим бошлиғи, 
фалсафа фанлари бўйича фалсафа 
доктори

(“Қоидасиз жанглар”), “BloodRayne2” 
(“Қонли ёмғир”), “Left4Dead” (“Ўлим-

га маҳкум этилган”), “Farcry” (“Узоқдан 
таралган чинқириқ”) виртуал ўйинлари 
нафақат юртимиз фарзандларини, бал-

ки бутун дунё болаларини ўзига ром 
этмоқда. Натижада “Бола — бола”,  
“Ота — ўғил”, “Она — қиз”, “Жамоа — 
 жамоа” эмас, “Бола — компьютер” мулоқот 
шакли етакчига айланмоқда. Бола, дейлик, 
кунига 3-4 соат “шутер” ўйнаса, шунча вақт 
тана аъзолари ҳаракатсиз ўтиради. Асаб-

лари таранглашиб, кўзлари қизариб, ҳам 
жисмонан, ҳам руҳан зўриқади. Бир соат 

ўзини энг зўр каллакесар киллердек тутади. 
Ўйин ичида очиқчасига одам ўлдирмоқда. 
Ўйин якунида у ғолиб ё мағлуб бўлади. 
Кўзлари, қулоғи ва онги шу билан қотиб 
бормоқда. Агар у одам ўлдиролмаса, диқ-

қинафас бўлади. Натижада болалар компь-

ютер ўйинларидаги каби одамлар ҳаётини 
туганмасдек ҳис қила бошлайди. Ҳар қан-

дай зиддиятли ҳолатларни фақат куч билан 
ҳал этиш мумкин деб қарайди. Шунингдек, 
ўйин қаҳрамонлари каби ҳеч қандай хавф-

дан қўрқмасликни, ҳаётда ҳамма нарсага 
осонлик ва куч билан эришиш мумкинлиги, 
одамларга бешафқат муносабатда бўлиш 
кераклигини ўрганади.

Мазкур ҳолатларда  
нима қилиш керак?

Ҳар қандай муаммонинг олдини олган, 
пайдо бўлдими, газак олмай, ечим излаган 
яхши. 

Фарзандингиз билан, аввало, интернетда 
нималар қилаётгани тўғрисида гаплашинг. 
У бирор фойдали иш ёки янгиликлар, чат ва 
ёзишма, жараён билан машғулми? У сиз ва 
ўртоқларидан кўра интернетни афзал кўр-

маяптими? Бир кунда неча соатини интернет-

га бағишлаяпти? Бошқа юмуш, вазифаларини 
ташлаб қўймадими? Буларни яхшироқ ўрга-

нишингиз зарур.
Иккинчидан, интернет орқали болан-

гизни кузатинг. Ҳориганми, зардалилик, 
безовталик, гаплашгиси келмайдиган кай-

фиятдами? Боши, елкаси оғримаяптими? 
Уйқуси бузилмаяптими, жисмоний ҳара-

катсизлик, иштаҳасизлик кўринмайдими? 
Мактаб психологи, мураббийи билан бо-

лангизнинг ўқишлари, ўртоқлари билан 
муносабати ҳақида суриштиринг. “Ичим-

дагини топ”, одамови бўлаётганини сез-

сангиз, мобиль телефонидан интернетга 
кираётган бўлса, бу масалага янада жид-

дий қарашингиз керак.
Учинчидан, фарзанд билан терговчидек 

эмас, самимий дўстдек гаплашишга эришинг. 
Болангиз билан у еча оладиган бирор муаммо 
ҳақида суҳбатлашинг. Мана шу муаммо сизни 
безовта қилаётганини тушунтиринг. Болангиз 
сизга ишонсин. У сизни “мени жазолаш учун 
тергаяпти” деган фикрга бормасин. Масалан, 
кимдир унинг профилини бузиб кириб, муам-

мо чиқараётган бўлса, унга бунинг сабабини 
кўрсатинг. Интернетда ўзини қандай ҳимоя-

лашини ўргатинг. Билмасангиз, мутахассисга 
мурожаат қилинг.

Тўртинчидан, болангизга ижтимоий 
тармоқдан ҳужум бўлганми ёки уни реал 
ҳаётда бирор жойга учрашувга таклиф қи-

лишганми? Ўша бегона шахс ҳақида у қан-

дай маълумотларга эга? Хавф-хатарлардан 
огоҳлантиринг. Нималар қилишни ва қил-

масликни уқтиринг. Бу ҳақда фарзандингиз-

ни ҳам тингланг, қўшимча маълумотларни 
сайтдан олиб ўрганинг. Унинг тармоқдаги 
ўртоқлари, танишлари рўйхатини, қандай 
хабарлар айланаётганини текширинг. Зарур 
бўлса, маълумотлардан нусха олинг. Эртага 
бу маълумотлар ҳуқуқ-тартибот органларига 
мурожаат қилганингизда керак бўлиб қоли-

ши мумкин. Агар болангиз сиздан нималар-

нидир яшираётганини сезсангиз, мутахас-

сислар билан боғланинг. Улар сизга қаерга, 
қандай шаклда мурожаат қилиш мумкинли-

гини айтади.
Бешинчидан, уйдаги компьютерингиз-

га антивирус дастурини ва махсус почта 
фильтрларини ўрнаттиринг. Фақат лицензия-

ланган дастурлардан, ишончли манбалардан 
фойдаланинг. Ҳеч қачон шубҳали ва нотаниш 
манзиллардан юборилган жўнатмаларни оч-

манг. Фарзандингизга интернетга киришга 
рухсат беришдан олдин уни вируслар, за-

рарли дастурлар, хавфли сайтлар, интернет 
фирибгарлари, хавфлар тўғрисида огоҳлан-

тиринг. Интернетга кириш ва фойдаланиш 
вақти, у кирадиган сайтларни аниқ белгилаб 
беринг. Шунингдек, кунига 30 дақиқадан ор-

тиқ компьютер ўйнаш соғлиғига жиддий за-

рар етказиши ҳақида ҳар куни тушунтириб 
боринг. Масалан, кўриш қобилияти пасайиб 
кетишини англатинг.

Олтинчидан, бегона маълумот пайдо бўл-

са, тезда сизга мурожаат қилиши шартлигини 
айтинг. Онлайн танишлари билан сизсиз ёки 
бирор катта киши ёнида бўлмаса, учрашмас-

ликни тушунтиринг. Унинг кимлар билан му-

лоқот қилаётганини билиб юринг. Болангизга 
интернетда қўпол, ҳақоратли сўзларни ёзмас-

ликни, ўқимасликни ўргатинг. Сиз ўрнатган 
қоидаларга фарзандингиз амал қилаётганини 
назоратга олинг. Талабларни унинг ёшидан 
келиб чиқиб қўйинг. 

Еттинчидан, тобе бўлган болаларга бирда-

нига компьютер ўйинларини ўйнашни чеклаш 
мумкин эмас. Аксинча, компьютер ўйинлари 
ўйнаш вақтини ҳар куни камайтириб бориш 

билан тобеликдан халос қилинади. Рақамли 
дунёда фарзандингиз хавфсизлигини таъмин-

ланг. Ҳар бир бола тарбиясида масъул эканин-

гизни унутманг! Интернетдан болалар учун 
мўлжалланган мантиқий фикрлашга ундай-

диган ўйинларни топиб, уларни бирга ўйнанг. 
Оилавий қадриятлар акс этган фильмлар қиди-

риб, уларни фарзандларингиз билан бирга кў-

ринг. Болалар ва ёшлар билан уларнинг ёшига 
мос келадиган ва вақт ўтиши билан ўзгариши 
керак бўлган мавзуларда мунтазам, самимий, 
очиқ мулоқотни ташкил этинг.

Москва давлат университети Интернет-

ни ривожлантириш жамғармаси ходимлари 
томонидан ўтказилган “Россия болалари 
онлайнда” тадқиқотига кўра, ҳар бешинчи 
ўқувчи кунига 5 соатдан кўпроқ вақтини 
интернетда ўтказади ва сўровда қатнашган 
ҳар ўнинчи ўсмир интернетда яшашини 
таъкидлайди. Мактаб ўқувчиларининг 90 
фоиздан ортиғи ота-оналари, ўқитувчила-

ри ёки яқин атрофдаги бошқа оқсоқоллар 
назоратисиз интернетга киради. Касперс-

кий лабораторияси тадқиқотчилари эса 
бошланғич таълимдаги болаларнинг 93 
фоизи ўз смартфонига эгалигини аниқла-

ди. Ўсмирлар эса бусиз бир қадам ҳам боса 
олмайди. Сўровда қатнашган болаларнинг 
деярли 80 фоизи кундалик тартибини ушбу 
гаджетларсиз уддалай олмаслигини бил-

дирган. Шунингдек, ушбу лабораториянинг 
болалар интернет хавфсизлиги бўлими раҳ-

бари Андрей Сиденко: “Интернет болалар 
кундалик ҳаётининг бир қисмига айланга-

ни учун ота-оналари билан жанжали камай-

ган. Авваллари бундай низолар ҳар учин-

чи оилада бўлар эди”, дейди. Шунингдек, 
интернетда зўравонлик видеоларига дуч 
келаётган болалар, асосан, 7-10 ёшлилар-

дир. Бу ёшдаги болалар интернетни фаол 
ўрганишни бошлаганида ана шундай ви-

деоларга аксарият ҳолларда тасодифан дуч 
келади. Аммо баъзи болалар ота-оналарига 
ёқмайдиган видеоларни атайлаб томоша 
қилишини тан олди.

Индонезиядаги cтатистик маълумотларга 
кўра, болаларнинг 20 фоизи, яъни ҳар бешин-

чиси интернет орқали бегоналардан безовта 
қилувчи хабарлар олмоқда, ҳатто тўғридан-
тўғри таҳдидларга учрамоқда. Шу сабабли 
таҳлилчилар интернетда сарфланган вақтини 

ота-она белгилаб бериши шартлигини таъ-

кидламоқда. Яъни кичик мактаб ёшида ку-

нига 1 соатдан, катта мактаб ёшида 3 соатдан 
ошмаслиги керак.

Американинг Common Sense Media мус-

тақил ташкилоти тадқиқотлари кўрсатади-

ки, коронавирус пандемиясидан кейинги 
икки йил ичида болалар (8-12 ёш) ва ўс-

мирлар (13-18 ёш)нинг оммавий ахборот 
воситаларидан фойдаланиши аввалги тўрт 
йилдагига қараганда тез ўсган. 8 ёшдан 12 
ёшгача бўлган болалар кунига ўртача беш 
ярим соат вақтини экран ва интернетда ўтка-

зади. Ўсмирларда бу кўрсаткич кунига сак-

киз ярим соатдан ошади.
Ўсмирларнинг 79 фоизи ижтимоий тар-

моқлар ва онлайн видеолардан ҳафтасига 
камида бир марта фойдаланишини айтиб, 
уларнинг 32 фоизи “YouTube”сиз яшашни ис-

тамаслигини билдирган. Бошқа бир сўровда 

эса 12 ёшгача болалари бўлган ота-оналар-

нинг 71 фоизи фарзандларининг экран ол-

дида жуда кўп вақт ўтказишидан хавотирда 
эканини баён этган. 

Фарзандингизни интернетдан ортиқча 
фойдаланиши қуйидаги хавфларни келтириб 
чиқаради.

Уйқуси етарли бўлмайди. Медиадан 
фойдаланиш уйқуга халақит беради. Ётоқ-

хонасида телевизор, компьютер ёки мобиль 
қурилма бўлган болалар ва ўсмирлар кеч ух-

лайди. Экранлардан огоҳлантирувчи контент 
уйқуни кечиктириши ёки бузиши ва таълим-
тарбиясига салбий таъсир кўрсатади.

Семириб кетади. Интернетдан ҳаддан 
ташқари кўп фойдаланиш семизлик хавфини 
оширади. Кунига 1,5 соатдан ортиқ вақт ин-

тернетда ўтириш 4 ёшдан 9 ёшгача болаларда 
семириб кетиш учун хавф омилидир.

Ўрганиш ва ижтимоий кўникмалар-
даги кечикишлар. Ота-оналари ва оила 
 аъзолари билан кам мулоқот қилиш оқиба-

тида болалар интернетга берилиб кетиб, улар 
диққат, фикрлаш, тил ва ижтимоий кўникма-

ларда кечикади. 

Мактаб фаолиятига салбий таъсир. Бо-

лалар кўпинча уй вазифасини бажариш ўрни-

га интернетда кўнгилочар видеолар кўради, 
ўйинлар ўйнайди. Бундай кўп вазифалилик 
уларнинг мактабда ўқишига ва билим оли-

шига салбий таъсир қилади. Билим даражаси 
пастлаб кетади.

Хулқ-атвор муаммолари. Интернетдаги 
зўравонлик контенти болаларнинг хулқ-атво-

ри билан боғлиқ муаммоларга сабаб бўлиши 
мумкин, чунки улар кўрган нарсаларидан 
қўрқиб, саросимага тушади ёки ўйин қаҳра-

монларига тақлид қилишга интилади. Уларда 
одоб-ахлоқ қоидаларига риоя қилиш ҳолати 
бузилади.

Хавфли хатти-ҳаракатлар. Ижтимоий 
тармоқлардаги ўсмирлар кўпинча хавфли 
хатти-ҳаракатларни кўрсатади, масалан, 
гиёҳвандлик моддалари истеъмол қилиш, 
ўз-ўзига шикаст етказиш ёки тартибсиз кийи-

ниш ва овқатланиш кабиларни ҳаётида қўл-

лаши мумкин. Натижада болалар ўртасида 
тақлид кучаяди. Нега мен буни қила олмай-

ман, деган савол кундалик тартиб-қоидалар-

ни ўзгартиради.
Ҳар йили “Хавфсиз интернет куни”ни 

170 га яқин мамлакат нишонлайди ва бу 
тадбирлар орқали бутун дунё бўйлаб мил-

лионлаб одамни қамраб олишга эришила-

ди. Интернет бўйича Европа стратегияси 

болаларга яхшироқ ва хавфсизроқ онлайн 
муҳитни яратишга ёрдам бериш учун мо-

лиялаштириш, мувофиқлаштиришда қатор 
қўшимча чора-тадбирларни тақдим этди. 
Уларнинг асосий вазифаси вояга етмаган-

лар, ота-оналар ва ўқитувчилар ўртасида 
хабардорликни ҳамда рақамли саводхон-

ликни оширишдан иборат. Шунингдек, 
мазкур стратегия болаларни интернетдаги 
жинсий зўравонлик материалларидан ас-

рашга қаратилган.

Энг асосий намуна — 
ота-она

Интернет — таълим-тарбия учун улкан 
имкониятлар майдони. Фақат ундан тўғри 
фойдаланиш керак. Ҳар бир ота-она фарзанди 
мустақил фикрловчи, дадил, уддабурон, чу-

қур билимли, қатъиятли, меҳрибон бўлишини 
истайди. Бу эса ўз-ўзидан бўлавермайди. Тар-

бияни бир зум ҳам унутмаслик билан эриши-

лади. 
Бола ўқиш-ёзишни китоб, дафтар билан, 

хулқ, одоб, кучли характерни бошқалар ми-

солида, намунасида ўрганади. Ота-она унга 
биринчи ибратдир. Агар ота “Овқатланиш-

дан олдин қўлингни юв”, деб ўзи қилмаса, 
болангизни қанча уришманг, онг остида отага 
тақлид қолаверади. Чунки эшитилаётган та-

лаб ва у кўраётган ҳаёт орасида зиддият пай-

до бўлади. Бу зиддият унда тушунмовчилик 
ва қаршиликни келтириб чиқаради. Ҳар бир 
оиланинг ўз тарбиявий тушунчалари, муҳити 
бор. Шунинг учун бошқаларда қандайлигини 
кузатиб, ўрганиб бориш керак.

Болалар таълим-тарбиясида биз маънавий 
ва маърифий уйғонмас эканмиз, фарзанд-

ларимизни ўзгалар “уйғотади”. Натижада 
маънавият ва маърифатдан йироқлашган жа-

миятнинг шаклланишига сабабчи бўлиб қо-

лишимиз мумкинлигини англашимиз керак. 
Маънавиятдан йироқлашган қалбларни ёвуз-

лик эгаллайди, шуни унутмайлик!

Бугунги кунда “Ўзбекистон 
металлургия комбинати” 
акциядорлик жамияти ишлаб 
чиқариш ва ижтимоий инфратузилма 
жиҳатидан ривожланиб, етакчи 
саноат корхоналари сафидан 
мустаҳкам ўрин эгалламоқда. Кейинги 
йилларда Президентимизнинг 
Бекободга уч марта ташриф буюриб, 
бу ерда олиб борилаётган ишлар 
билан яқиндан танишиши, шубҳасиз, 
кўп минг кишилик комбинат 
жамоасига янада куч-ғайрат 
бағишлади. 

бошланди. Яъни фаолиятимизда бир қатор 
устувор вазифалар белгиланиб, комбинатни 
мамлакатимиз иқтисодиёти ҳамда ижтимоий 
ҳаёти учун манфаатли бўғинга айлантириш, 
ишлаб чиқариш қувватларини ошириш ишла-

ри бошланди.  
Бу вазифалар қаторида ишлаб чиқариш-

нинг экологияга салбий таъсирини камай-

тириш масаласи ҳам мавжуд. Маълумки, 

жаҳонда ҳар йили қаттиқ маиший чиқинди-

лар миқдори аҳоли жон бошига нисбатан 1 
фоизга ошиб бормоқда. Энергетика, рангли 
ва қора металлургия, кимё саноати ва қури-

лиш индустрияси объектлари чиқинди ҳосил 

қилувчи, атроф-муҳитни ифлослантирувчи 
асосий манбалар ҳисобланади. Табиат муҳо-

фазаси меъёрлари тобора кучайиб бораётган 
бир даврда саноат чиқиндилари утилизация-

си муаммоси ҳар қачонгидан-да долзарб. Шу 

мақсадда комбинатда пўлат эритиш жараё-

нида ҳосил бўладиган шлак қолдиқларини 
қайта ишлашга алоҳида эътибор қаратилмоқ-

да. Бугунги кунда иссиқ холдаги шлакларни 
қайта ишлаб, металл ажратиб олиш техноло-

гияси йўлга қўйилган. Бу ҳам экологик, ҳам 
иқтисодий жиҳатдан яхши самара беради. 
Ушбу технология туфайли комбинатда шлак 
уюмларининг ҳажми камайиб, пўлат эритиш-

дан қўшимча хомашё олиш ортмоқда. 
Ютуқларимиз қаторида “Ўзметкомби-

нат” АЖ ва “Навоий кон-металлургия ком-

бинати” АЖ  ҳамкорлигида ишлаб чиқариш 
кооперацияси алоқалари доирасида Ўзбе-

кистонда биринчи марта оғирлиги 42 тонна 
бўлган бутловчи қисм тайёрланмасини иш-

лаб чиқариш ўзлаштирилгани ҳам бор. 2022 
йилдан шу пайтгача “Ўзметкомбинат” АЖ 
томонидан  жами 8 дона шундай бутловчи 
қисм тайёрланди. 

Бугунги кунда бозор муносабатлари ме-

талл прокати маҳсулотининг сифатига юқо-

ри талаблар қўймоқда. Комбинатнинг барча 
маҳсулотлари ҳақиқий сертификат синовла-

ридан ўтган. Навли прокат, пўлат золдирлар, 
сирланган пўлат идишлар ва бошқа маҳсу-

лотлар сертификати яқин ва узоқ хорижий 
давлатлар истеъмолчилари томонидан юқори 
баҳоланмоқда. 

Бунёдкорлик кўлами кенгайгани сари 
металл прокати маҳсулотларига талаб яна-

да ортиб бораётир. Шу туфайли комбинат 
йилдан-йилга юқори сифатли металл про-

кати маҳсулотлари ишлаб чиқариш ҳажми-

ни ошириб, маҳаллий истеъмолчилар ҳамда 
экспорт буюртмаларини самарали бажариб 
келмоқда. Корхонада 2023 йилда 920,7 минг 
тонна пўлат эритилиб, 1 миллион 28,1 минг 
тонна прокат маҳсулотлари тайёрланди. Бу-

ларнинг бари юртимизда амалга оширилаёт-

ган ислоҳотлар самараси сифатида комбинат 
жамоасини янги меҳнат зафарлари сари руҳ-

лантиради.

Исмадиёр МАМАТҚУЛОВ,
“Ўзметкомбинат” АЖ

матбуот хизмати мутахассиси

ёхуд маънавиятдан йиро¿лашган 
¿албларни ёвузлик эгаллайди 

Болалар таълим-тарбиясида биз маънавий ва маърифий уйғонмас 
эканмиз, фарзандларимизни ўзгалар “уйғотади”. Натижада маънавият 
ва маърифатдан йироқлашган жамиятнинг шаклланишига сабабчи 
бўлиб қолишимиз мумкинлигини англашимиз керак. Маънавиятдан 
йироқлашган қалбларни ёвузлик эгаллайди, шуни унутмайлик!

Ўлмас қадрият

Уйғоқ фикр

Зуҳра опа ақлини танибдики, каштачи-

ликка меҳр қўйган. Бу ноёб санъат йўқолиб 
кетаёзган собиқ тузум даврида ҳам Бухо-

ро яҳудийлари қаҳрамонимизнинг онасига 
буюртмалар бериб турган. Бу эса Зуҳра опа-

нинг каштачиликка қизиқиши янада ошиши, 
Низомий номидаги педагогика олийгоҳида 
рангшунослик, бадиий графикадан таҳсил 
олиши, табиий бўёқлар бўйича қайта ўқиши-

га сабаб бўлди. 
Каштадўз 1996 йилда тиккан сўзанани 

америкалик профессор сотиб олганди. Қаҳ-

рамонимиз “Ҳунарманд” уюшмасининг илк 
аъзоларидан биридир. 

ЎЗБЕК ВА ЯПОН ОИЛАСИНИ 
ЯҚИНЛАШТИРГАН МЕРОС

2003 йилда Ўзбекистон Фанлар акаде-

мияси таклифи билан юртимизга келган Еми 
Имахори тўғри Зуҳра Облобердиеванинг 
уйига юборилади. Этнограф Еми хоним Зуҳ-

ра опанинг уйида икки йил яшаб, ўзбек тили, 
урф-одатларимиз, қадриятларимиз, пилладан 

Миллий брендларимиздан 
бири – каштачилик 
санъати, машҳур 
каштачилар фаолиятини 
ўрганаётган чоғимиз 
Япония Фанлар академияси 
кўргазмалар залида 
бухоролик халқ амалий 
санъати устаси, каштадўз 
Зуҳра Облобердиеванинг 
шахсий кўргазмаси 
очилганини эшитдик. Анча-
мунча ҳунарманд кўргазма 
ўтказиши осон бўлмаган бу 
давлатга уни япониялик аёл 
Еми Имахори таклиф этган. 

Дунё тиллари бўйича йирик каталог — 
Ethnologue маълумотларига қараганда, бу-

гунги кунда дунёда 142 та тил оиласига 
мансуб беш мингдан ортиқ тил мавжуд. Энг 
ачинарлиси, тахминан ҳар ойда уларнинг ик-

китаси йўқ бўлаётир. Чунки ўша тилни била-

диган, шу тилда гапирадиган охирги инсон 
вафот этмоқда. 

Шукрки, она тилимиз ҳам расман ўз ўр-

нида, ўз мавқеида. Бу Бош қонунимизда ўта 
зарур мақомда муҳрлаб-таъкидлаб қўйилган. 
Аммо уларни фақат сурат каби деворга осиб 
қўйишнинг ўзи етарли эмас, фақат дарслик-

лар ичидаю навбатдаги тадбирбозликларда 
эслаб туриш кифоя қилмайди. Бу икки ўзлик-

ни жон каби юракда олиб юриш, жон каби 

нималар олинишию бўзнинг қандай тўқи-

лишигача ўрганган. У каштачилигимизнинг 
Шофиркон услубини, темурийлар давридан 
ҳозиргача ўз мақомини сақлаб келаётган 
Шаҳрисабз каштачилиги, Нурота, Бойсун 
йўналишларини ҳам қизиқиб ўрганди. Япо-

ниялик шогирд ҳар бир вилоятнинг ўз каш-

тачилик йўналиши мавжудлиги, кашта чокла-

ри, тикиш ва услубларнинг турли-туманлиги 
ўзбек каштадўзларининг буюк санъатидан 
далолат беришини кўрди. 20 йил давомида 
бу борадаги билимларини такомиллаштирган 
Еми хоним айни пайтда Токио университети 
профессори сифатида каштачилик, пиллачи-

ликка доир тадқиқотлар қилиб келади. 
— Олдимга келганида у 21 ёшда эди. 

Турмушга чиқмаганди. Ҳозир эса 45 ёшда. 
Оилали, икки ўғли бор. Қарийб чорак аср Ўз-

бекистонга боғланиб қолди. Шу давр мобай-

нида табиий бўёқларнинг яратилиши, Бухо-

роникидек иссиқ иқлимда қандай рангларни 
ишлатиш кераклиги, каштадўзлик машаққат-

лари, умуман, менинг кундалик фаолиятимни 
ўрганди. Онам, яқинларим билан танишди. 

Мен ҳам унинг ота-онаси, оиласи билан яқин 
бўлиб қолдим, ҳатто улар бизникига меҳмон 
бўлиб келган, — дейди Зуҳра Облобердиева. 

КАШТАЧИЛИК МАКТАБИНИНГ 
ИФТИХОРИ

20 йилдан ошдики, Еми хоним ҳар икки 
йилда университетнинг осиёшунослик фа-

культети талабаларидан ўттизга яқинини 
Ўзбекистонга, Шофирконга олиб келади. 
Уларга, аввало, ўзбекона қадриятлар, қишлоқ 
аёллари билан мулоқот қилиш, сўнг табиий 
бўёқлар билан қандай ишлашни ўргатади. 

Япон профессори, шунингдек, Шофир-

кондаги Ўзбекистонда ягона каштачилик 
мактаби тарихи ҳақида ёзди. Шу ўринда, 
биз ҳам мазкур мактаб тарихига қисқача тўх-

талишни жоиз билдик. 1992 йилда Бухоро 
вилоятида бўлиб ўтган санъат асарлари кўр-

газмасида Зуҳра Облобердиева тиккан сўзана 
ҳиндистонлик профессор жаноб Нараяннинг 
эътиборига тушиб, унинг хонадонига таш-

риф буюради. Кейинчалик мамлакатимизда 
БМТнинг Тараққиёт дастури бўйича ҳаракат-

ларнинг амалий ифодаси сифатида туманда 
Зуҳра Облобердиева бошчилигида Шофир-

кон каштачилик мактабига асос солинди. 
Зуҳра опа шу пайтгача Ҳиндистон, Қо-

зоғистон, Россия кўргазмаларида фаол иш-

тирок этди. Москва шаҳрида бўлиб ўтган 
намойиш давомида Бельгия қироли ўзбек 
сўзаналарига, кашта намуналарига қизиқиш 
билдириб, қўлигул ҳунармандни ўз давлати-

да бўлиб ўтадиган кўргазмага таклиф этади. 
Шундан сўнг Бельгиянинг Ўзбекистон-

даги ваколатхонаси ёрдами билан Париж, 
 Амстердам, Гаага, Брюссель, Бонн, Канн 
шаҳарларида Шофиркон кашталарини намо-

йиш этиб келди. Ҳунарманднинг “бигиздў-

зи”, “қарсдўзи” каби кашта услублари қато-

рида йўқолиш арафасида бўлган “долдўзи” 
услубини тиклаш борасидаги ҳаракатлари 
ватанпарварликнинг бир кўриниши, асли-

да. Унинг ўзи айтганидек, 4-авлод сифати-

да онасидан қолган бой меросни кунчиқар 
мамлакатгача етказгани, айниқса, шарафли. 
“Онамнинг, бувимнинг ишлари чет эллар-

даги музейларда сақланяпти”, дейди ҳунар-

манд. 

МЕЗБОНЛАР ИЛТИФОТИ

Зуҳра опа тилидан:
— Еми хоним мени кўргазмага таклиф 

этишини уч ой аввал маълум қилди. Қизим-

нинг инглиз тилида равон гаплаша олиши-

ни билгани боис, уни гид сифатида чақир-

ди. Японияда бизни илтифот билан кутиб 
олишди. Узоқ юртдан ҳунаримизни намо-

йиш этгани, маҳорат дарси ўтгани келга-

нимизни эътироф этиб, керагидан-да ортиқ 
мулозамат кўрсатишди. 

Кўргазма зали кичикроқ экан. Кашталар 
катта жойни банд этишини кўриб, кенгай-

тириб беришди. Кўргазмада фаолиятим акс 
этган барча расмлар катта мониторда намо-

йиш этиб турилди. Ҳар бир ишимга чироқ 
нури тушиб тургани эса уларни янада сер-

жило кўрсатарди. Кўчага афиша илинди. 
Ҳукумат вакиллари ҳам ташриф буюриб, 
меҳнатимизни юқори баҳолаганидан боши-

миз кўкка етди. 
Бир сўз билан айтганда, Япониядаги на-

мойишимиз ўзгача бўлди. Ажабланарлиси, 
қайсидир ишингизни ёқтириб қолган киши 
ўша ишга исм-шарифини ёзиб қўяр экан. Яна 
тавозе билан “Шу маҳсулотингиз ёқиб қолди, 
сотиб олсам бўладими, рухсат берасизми?” 
дейишади.

Кўргазмадан кейин курьерлар исм-ша-

рифлар ёзилган ишларни йиғиб, дўконларга 
олиб борди. Мижозлар уларни дўкондан со-

тиб олиб, пулини бизга банк орқали юборди. 
Бу, албатта, қулай. Ҳар томонлама хавфсиз. 
Аэропорт, божхонада муаммо бўлмайди. Бу 
борада кўп қийинчиликларга дуч келганимиз 
учун япон мижозларимиз тутган йўлни жуда 
маъқул билдик. 

ОЛДИМИЗДАН ОҚҚАН СУВНИ 
ҲАМ ҚАДРЛАЙЛИК

Ўзбек каштачилиги бежиз дунё аҳли 
 эътиборини тортмайди. Зеро, бу нафис санъ-

атимиз илдизи жуда чуқур. Каштачиликнинг 
қадимдан мерос бўлиб келаётганини халқ 
оғзаки ижодимиз намуналари ҳам тасдиқлай-

ди, достонларимизда алп йигитларга ошиқ 
бўлган сулув қизлар ўз қўллари билан уларга 
атаб кашта тиккани айтилади.

Қадимда қизларимиз турмушга чиқи-

шидан аввал ўзи учун сўзана тиккан, кашта 
келинларнинг сепи ҳисобланган. Бадавлат-

роқ оила қизлари шойи, бахмалга, ўртаҳол 
оилаларда эса қизлар малла, оқ бўзга кашта 
тиккан. 

Шунингдек, Амир Темур саройида бўл-

ган испан элчиси Руи Гонсалес де Клавихо 
ўз эсдаликларида саройда кашта безаклари-

ни томоша қилганини ёзган бўлса, Камолид-

дин Беҳзод “Зафарнома” қўлёзмасига ишла-

ган “Темур тахтда” миниатюрасида каштали 
чодирни ҳам акс эттирган. Миллий руҳда 
тикилган сўзаналар, гиламлар, кийимларда 
қадриятларимиз авлоддан-авлодга ўтиб ке-

лаётгани кўринади. Бугун ҳам халқаро кўр-

газмаларда, музейларда дунё аҳли ҳайрати-

ни ошираётган ўзбек сўзаналари, гиламлари 
ранг-баранглиги, сержилолиги билан ажра-

либ туради.
Бу каби ютуқларда фидойи ҳунармандлар-

нинг ҳиссаси беқиёс эканини эътироф этган 
ҳолда, Зуҳра Облобердиеванинг ўзи яшаёт-

ган Асбобон қишлоғида каштачилик уй-му-

зейи очиб, туризмни ривожлантиришдек эзгу 
ниятини қўллаб-қувватлаш керак бўлади. 

Ёши саксонга қараб кетаётган Зуҳра опа 
манаман деган каштадўзлар билан белла-

шишга ҳамон тайёр. Зеро, унинг бу борадаги 
неча йиллик тажрибаси япониялик бир аёлни 
профессорлик даражасига етказди. 

Муножат МЎМИНОВА,
“Янги Ўзбекистон” мухбири

Ҳар қандай миллат қиёфасининг икки муҳим кўрки-зийнати 
бўлади: бири миллий ғурур, бири она тили. Бироқ дунёда 
гоҳ унисидан, гоҳ бунисидан айрилган, кўп ҳолларда ҳар 
иккисидан ҳам мосуво бўлиб яшаётган ёки атайин жудо 
қилинган халқлар, миллатлар кўп. 

Рустам БОЙТЎРА, 
журналист 

эҳтиёт қилиш, оёқости бўлишидан асрай би-

лиш лозим. Миллий ғурури, она тили бўлма-

ган халқ ва миллатнинг жони ҳам йўқ.
Бизда кўпинча ватан билан давлат тушун-

чалари чалкаштирилиб, янглиш англанади. 
Аслида, давлат муайян ҳудудда жойлашган 
мамлакат, бошқа маъноси — юрт тақдири 
учун масъул, унинг келажагига жавобгар бош-

қарув тузилмаси. Лекин эл-юртни севиш, бу 
туйғуларимизни шакллантиришда биз ҳамма 
ишни давлат бажаради, деб ҳисоблаймиз ва 
шу ерда улкан, тузатиб бўлмас хато қиламиз.

Давлат ўз ваколати доирасида, масалан, 
она тилини давлат тили сифатида қонунларда 
белгилаши, уни мамлакат ичкариси ва ташқа-

рисида ҳимоя қилиши, беҳурмат қилганлар-

ни жазолаши мумкин. Аммо энг кучли давлат 
ҳам ҳеч қачон халқнинг юрагига мажбурлаб 
она тилини сола олмайди. Бу халқнинг, мил-

латнинг юраги, тафаккури ва ғурурига боғ-

лиқ.
Ўз она тилини билган ҳолда уни паст ба-

ҳолаб, ажнабий тилда гапиришни фазилат 
санайдиган, ажнабий тилни билмагани учун 
миллатдошини қолоқ ҳисоблайдиган, қора 
ишчи бўлиб мусофирда юргани сабабли бош-

қалар тилида чала гапириб, кулгига қолган 
элдошини ҳимоя қилмайдиган миллатда юқо-

рида айтилган миллий ғурурга путур етган 
бўлади.

Кейинги пайтларда, умуман, анчадан буён 
алифбони ислоҳ қилиш масаласи бот-бот кун 
тартибига чиқяпти. Аммо узил-кесил ҳал қи-

лишга ё давлат томонидан рағбат йўқ, ё халқ-

нинг иродаси етишмаяпти. 
Эҳтимол, алифбони ислоҳ қилиш муҳим-

дир. Бироқ ундан олдин ўша алифбога, унинг 
ҳар бир ҳарфида акс этадиган она тилимиз-

га, унинг замирида турган миллий ғурурга, 

 миллий ғурурни пайдо қиладиган ўзлигимиз-

га ҳурматни, дунёқарашимизни ислоҳ қилиш 
зарурга ўхшайди.

Алифбо билан бутун-бутун авлодлар са-

вод чиқаради. Аммо агар акс натижа берса, 
қанча-қанча авлодлар бутунлай саводсиз бў-

либ қолади. Шунинг учун унга оломончилик 
кайфияти ёки бефарқлик муносабати билан 
эмас, донишманд халқ диди ва ақли билан 
ёндашмоқ лозим.

Қудуқдан сув тортиб ичиш учун ҳадеб ар-

қонни янгилайверган билан унга боғланган 
челак тешик бўлса, уринишлар беҳуда кета-

веради.
Бировга бировни мажбурлаб яхши кўрди-

риб бўлмагани каби халққа ҳам ўз ватанини, 
она тилини зўрлаб севдириш имконсиз. Ак-

синча, Ватан ва она тилини севиши, ардоқ-

лаши учун халққа кўпроқ шароит ва рағбат 
бериш, яхши кўриши учун сабабларни кўпай-

тириш лозим. 

Биз эса Бош қонунимизда мутлақо бошқа 
юксак мақом берилганига қарамай, баъзан 
тилимизни ўзимиз менсимаймиз. Кўчалар-

да, ҳатто бирорта ўзга миллат вакили яша-

майдиган ғирт ўзбек маҳаллаларида ҳам 
одамлар кўзига хорижий-ажнабий сўзларни 
тиқиштирамиз, юртимизга бирор меҳмон 
келса, унга нимани исботламоқчимиз бил-

майман-у, аммо билсак-билмасак, унинг 
тилида гапиргимиз келади. Агар бирорта 
ажнабий жилмайиб туриб, “Сенинг тилинг-

ни билмайман”, деса ўзимизни ҳақир санаб, 
таржимон ахтарамиз. Ваҳоланки, у она ти-

лимизни биладиган мутахассисни ўзи топи-

ши керак, аслида!
Энг қизиғи, давлатимиз раҳбари БМТнинг 

олий минбарида она тилимизда нутқ сўзлага-

ни учун тўлқинланиб кетамиз-у, уйда — оддий 
оила шароитида ўзимиз керак бўлса-бўлмаса, 
ажнабий сўз қўшиб гапирамиз. Бу қанақа па-

радокс?!

Бу шундай ҳолки, миллионлаб халқ кўра-

диган телевидение тилини назорат қилмас-

лик, она тили ҳақида ботмонлаб мақолалар 
эълон қилиб, адабий тилда гапирган одамни 
китобийликда айблаб масх аралаш, бозорда 
ёки кўча тилида пайдо бўлган, урфга кирган 
ёввойи сўзларни катта-катта идоралар минба-

ригача чиқариш, улар ёзаётган жиддий-жид-

дий хат-ёзувларгача киришига йўл қўйиш...
Булар икки ҳолда рўй беради: биринчи-

си — миллий ғурур ўлганда, иккинчиси — 
бефарқлик ҳаддан ортганда.

Ҳар нарсанинг муҳимлилик даражаси 
мавжуд. Инсон учун, унинг жисмоний ҳолати 
учун сув ва ҳаво қанчалик зарур бўлса, ин-

сонлардан — фуқаролардан таркиб топган 
жамият — халқ учун ватан, тил, миллий қад-

риятлар шунчалик зарур. Биз эса бу тушунча-

лар нон ёки пулдек реал моддият бўлмагани 
учун кўп ҳолларда қийматини билмаймиз ва 
муҳимлилик даражасини англамаймиз.

Бир нарса аниқ: дунёда ҳеч ким бизга қай-

ғурмайди. Она ватанимиз, она тилимиз, ўз-

лигимиз ва қадриятларимиз учун жон чекиб 
ўтирмайди. Замонавий дунёда дўстлик ёки 
ҳамкорлик нисбий тушунча, яъни улар ман-

фаатлар устига қурилади. Буни бир-бири  би-

лан талашаётган давлатлар мисолида кўриб 
турибмиз.

Демоқчимизки, бағримизга дўст қиёфа-

сида кириб келиб, бизга унинг тилида гапи-

ришни аввалига юмшоқ илтимос қилаётган, 
секин-аста маслаҳат бераётган, кейин эса 
ҳақдордек талаб қилаётганлар тиллодан уй 
қуриб берса ҳам уларга ҳушёр қарашимиз 
зарур.

Эҳтимол, тандирнон ўрнига “бутерброд” 
ёки “лаваш” ейишга ўтсак, бу унчалик катта 
фожиа эмасдир, бироқ ўз тилимизни қўйиб, 
кучаниб, улар тилида гапира бошласак, бу  
чинакам фожиа. 

Буни бир бутун халқ бўлиб англаш учун 
маиший фикрлаш даражасидан ижтимоий 
фикрлашга ўтиш лозим. Кўриб турибмиз, 
ҳозир халқнинг катта қисми тирикчилик 

ташвишида, уй-жой, машина-улов, тўй-ҳа-

шам дардида. Биз гапираётган ғоясизлик ва 
бефарқликдан чиқиш учун уларга маиший 
ҳаёт билан боғлиқ тинкақуритар ташвишла-

ри халал беради. Бу каби гаплар ва таҳлил-

лар уларга туман орасидан кўринади, мазкур 
ҳолатлар худди уларга мутлақо тегишли бўл-

маган қайсидир йиғилиш минбарига мансуб 
холосдек туюлади.

Аслида эса энг оддий касбдаги инсон ҳам 
шу ватаннинг бўлаги, уларнинг ҳар бири ўз 
ғояси ёки ғоясизлиги билан ватан позицияси-

ни кўрсатиб туради. Шунинг учун уларда мил-

лий ғурур даражасини баланд ушлаб туриш, 
керак бўлса, рағбатлар яратиш ва миллиардлар 
сарфлаш лозим. Бу ўринда ушбу миллиардлар 
қандайдир тадбирлар баҳона ҳавога учмай, 
одамларнинг кундалик ҳаётига, бу орқали 
юрагига етиб бориши жудаям муҳим.

Мен ўз тилимни, лаззатли лаҳжаларим-

ни ажнабийларга пояндоз қилиб юборсам, 
кун келиб, маънавий-руҳий мустамлака 
бўламан-қоламан. Мен буни асло истамай-

ман. “Ҳой, бу ватан, бу она тили, бу ғурур 
нонуштада қаҳва устида ўтириб, наридан-
бери гаплашиладиган гап эмас, бу миллат 
қайғуси!” дегим келади. Шу ўринда, она 
тилимиз учун том маънода қайғуриб яша-

ган, халқимизнинг суюкли шоири Эркин 
Воҳидовнинг Вашингтон университети 
профессори Ильза Сиртаутасга бағишлаб 
ёзган шеърини эсладим.

Термуламан Ильза хонимга,
Кўзларимга ишонмай ҳайрон.
Амриқолик хушрўй олима
Сўзлар эди ўзбекча равон…
Келинг, сизни она юрт учун
Фидолар бир тинглаб қувонсин.
Бу қувончдан лекин бир умр
Жудолар ҳам қувонсин, ёнсин…
Ўз элати меҳридан дилин,
Ёт тутганлар сизни эшитсин.
Ўз юртида ўз она тилин,
Унутганлар сизни эшитсин.

“ЎЗ ЮРТИДА ЎЗ ОНА ТИЛИН, 
УНУТГАНЛАР СИЗНИ ЭШИТСИН”

Япон аёлга ³унар ºргатган Зу³ра опа 


